
మల్కాజిగిరి

ప్రచారంలోకి 

రేవంత్
- జయభేరి, హైదరాబాద్, ఏప్రిల్ 19:

లోక్ సభ ఎన్నికల నేపథ్యంలో తెలంగాణలో ప్రచారం ఊపం -
దుకుంది. ఈ క్రమంలో సీఎం రేవంత్ రెడ్డి  శుక్రవారం నుంచి 
జిల్లా ల పర్యటన చేపట్టనున్నారు. సీఎం 2 రోజుల కేరళ 
పర్యటన గురువారంతో పూర్తైంది. శుక్రవారం మహబూబ్ 
నగర్లో  కాంగ్రెస్ అభ్యర్థి వంశీచంద్ రెడ్డి నామినేషన్ ర్యాలీలో 
పాల్గొ ని, అనంతరం కార్నర్ మీటింగ్ లో మాట్లా ారు. 
సాయంత్రం మహబూబాబాద్  లో జరిగే సభకి హాజరు కా -
నున్నారు. ఈ నెల 20న మెదక్ అభ్యర్థి నీలం మధు నామినే -
షన్ కార్యక్రమానికి హాజరవుతారు. అదే రోజు సాయంత్రం 
కర్ణా టకలో ప్రచారంలో పాల్గొంటా రు. ఈ నెల 21న భువన-

గిరిలో పార్టీ అభ్యర్థి చామల కిరణ్ నామినేషన్ కార్యక్రమానికి 
హాజరవుతారు. 22న ఉదయం ఆదిలాబాద్ లో నిర్వహించే 
సభలో పాల్గొ ననున్నారు. ఈ నెల 23న నాగర్ కర్నూల్ లో 
జరిగే బహిరంగ సభలో పాల్గొంటా రు. 24న ఉదయం జహీ -
రాబాద్, సాయంత్రం వరంగల్ లో

మా ఎమ్మెల్యేలను ముట్టు కో.. 

మాడి 
మసైపోతావు

8	కెసిఆర్ కు ముఖ్యమంత్రి  రేవంత్ రెడ్డి  వార్నింగ్
8	మహబూబ్ నగర్ కాంగ్రె స్ అభ్యర్థి గా నామినేషన్ వేసిన 

వంశీచంద్ రెడ్డి

- జయభేరి, మహబూబ్ నగర్,  ఏప్రిల్ 19:

కాంగ్రెస్ అభ్యర్థి వంశీచంద్ రెడ్డి మహబూబ్ నగర్ లో శుక్రవారం నామినేషన్ వేశారు. 
వంశీచంద్ రెడ్డి నామినేషన్ లో ముఖ్యమంత్రి రేవంత్ రెడ్డి పాల్గొ న్నారు. ఈ సందర్భంగా సిఎం 
మాట్లా డుతూ... ఈ పదేళ్లలో పాలమూరుకు కెసిఆర్ ఏం చేశారు?  ఏం చేశారని పాలమూరు 
ప్రజలు బిఆర్ఎస్ కు ఓటేయాలి? అని సిఎం ప్రశ్నించారు. 20 మంది ఎమ్మెల్యేలు టచ్ లో 
ఉన్నారని కెసిఆర్ అంటున్నారని తెలిపారు. కాంగ్రెస్ హెచ్ టీ వైర్ లా తాను రక్షణగా ఉన్నా-
నని రేవంత్ రెడ్డి పేర్కొన్నారు. మా ఎమ్మెల్యేలను ముట్టు కో.. మాడి మసైపోతావు అని సిఎం 
వార్నింగ్ ఇచ్చారు. పాలమూరు ప్రజలు కళ్లు  తెరిచారు.. గడీల దొరలను నమ్మరని ఆయన వె-
ల్లడించారు. తెలంగాణ కావాలన్న చిన్నారెడ్డిని గత పాలకులు పట్టించుకోలేదని ఆరోపించారు. 
తాము అధికారంలోకి వచ్చాక చిన్నారెడ్డికి తగిన పదవి ఇచ్చి గౌరవించామన్నారు. మాదిగల 
వర్గీకరణ కోసం పార్లమెంట్, సుప్రీంకోర్టు లో పోరాడదామన్నారు. నేను పాలమూరు బిడ్డను.. 
ఈ జిల్లా  సమస్యలు పరిష్కరిస్తానని పేర్కొన్నారు. పదేళ్లు గా జిల్లా ను ఎడారిగా మార్చారని 
సిఎం మండిపడ్డా రు. 14 లోక్ సభ సీట్లలో కాంగ్రెస్ పార్టీయే గెలవాలని రేవంత్ రెడ్డి తెలిపారు.

22 నుంచి కేసీఆర్ 
బస్సు యాత్ర

- జయభేరి, హైదరాబాద్, ఏప్రిల్ 19:
లోక్ సభ ఎన్నికల నేపథ్యంలో బీఆర్ఎస్ అధినేత, మాజీ సీఎం కేసీఆర్ ఎన్నికల ప్రచారానికి 
సిద్ధమవుతున్నారు. ఈ క్రమంలో రాష్ట్రవ్యాప్తంగా బస్సు యాత్రకు శ్రీకారం చుట్టా రు. ఈ నెల 
22 నుంచి మే 10 వరకూ గులాబీ బాస్ బస్సు యాత్ర షెడ్యూల్ ఖరారైంది. కాంగ్రెస్ ప్రభు -
త్వ వైఫల్యాలను ఎత్తిచూపడం సహా బీఆర్ఎస్  హయాంలో జరిగిన అభివృద్ధిని ప్రజలకు 
వివరిస్తూ.. వారితో మమేకమయ్యేలా ప్రచారం సాగించనున్నారు. యాత్రకు సంబంధించిన 
ఏర్పాట్లను బీఆర్ఎస్ వర్గా లు ముమ్మరం చేశాయి. ఈ నేపథ్యంలో

ఆ ఏడు వేలకోట్లు  ఎవరి 
అకౌంట్లో కి వెళ్లా యి
8	బిఆర్ఎస్ చేసిన అప్పులకు వడ్డీ లు కడుతున్నాం

8	మాజీ ముఖ్యమంత్రి  కెసిఆర్ ను ప్ర శ్నించిన 
ఉపముఖ్యమంత్రి  భట్టి  విక్ర మార్క

- జయభేరి, హైదరాబాద్ ఏప్రిల్ 19:
 కరెంట్ కోతలంటూ సోషల్ మీడియాలో తప్పుడు ప్రచారం 
చేస్తున్నారని ఉపముఖ్యమంత్రి భట్టి విక్రమార్క మండిపడ్డా -
రు. శుక్రవారం మీడియాతో మాట్లా డుతూ  రైతు బంధు కోసం 
ఏడు వేల కోట్లు  రెడీగా ఉంచామని మాజీ ముఖ్యమంత్రి 
కెసిఆర్ అబద్ధం చెప్పారని, ఆ ఏడు వేలకోట్లు  ఎవరి అకౌం-

ట్లో కి వెళ్లా యని భట్టి ప్రశ్నించారు. బిఆర్ఎస్ నాయకులు 
తెలంగాణ ఆర్థిక పరిస్థితిపై అన్ని అబద్ధాలే  చెప్పారని, ప్ర-
స్తుతం బిఆర్ఎస్ చేసిన అప్పులకు వడ్డీలు కడుతున్నామని 
పేర్కొన్నారు. రైతులలో 93 శాతం మందికి రూ. 5500 కోట్లు  
రైతు బంధు విడుదల చేశామని భట్టి ప్రకటించారు. మహాల-
క్ష్మి స్కీం ద్వారా మహిళలకు ఫ్రీజర్నీ కల్పించామని, ఇప్పటికే 
ఫ్రీ టికెట్ల కింద ఆర్టిసి సంస్థకు రూ.1020 కోట్లు  ఇచ్చామని, 
మధ్యాహ్న భోజనానికి మహిళా సంఘాలకు నిధులిచ్చామని, 
రాష్ట్ర ఆర్థిక పరిస్థితిపై చర్చించేందుకు సిద్ధంగా ఉన్నామని 
ప్రతిపక్షాలకు భట్టి సవాల్ విసిరారు. ధనిక రాష్ట్రంలో కొందరే 
లాభపడ్డా రని, ధనిఖ రాష్ట్రంలో ఏడు లక్షల కోట్లు  అప్పులు 
ఎందుకు చేశారని ప్రశ్నించారు. కాంగ్రెస్ రాగానే కరువు 
వచ్చిందని బిఆర్ఎస్సోళ్లు  తప్పుడు ప్రచారం చేస్తున్నారని, 
అధికారంలోకి రాగానే శ్వేతపత్రాల ద్వారా వాస్తవాలు వివ-
రించామన్నారు.

రంగంలో దిగిన 
అమిత్ షా

- జయభేరి, హైదరాబాద్, ఏప్రిల్ 19:
సార్వత్రిక ఎన్నికల నోటిఫికేషన్ వచ్చేసింది. ఏప్రిల్ 18 నుంచి 25వ తేదీ వరకు నామినే-
షన్లు  స్వీకరించనున్నారు. బీజేపీ నుంచి కొందరు ఎంపీ అభ్యర్థు లు తొలిరోజే నామినేషన్ 
వేయబోతున్నారు. తర్వాత ప్రచారం జోరు పెరగనుంది. అన్ని పార్టీలు కూడా ఇక ప్రచార 
జోరు పెంచేందుకు ప్రణాళికలు సిద్ధం చేసుకుంటున్నాయి. ఈ నేపథ్యంలో సీఎం రేవంత్రెడ్డి 
తెలంగాణలో మరోసారి బీజేపీ–బీఆర్ఎస్ పొత్తు అంశాన్ని ప్రచారాస్త్రంగా వాడుకోవాలని 
చూస్తున్నారు. మొన్నటి అసెంబ్లీ ఎన్నికల్లో  ఈ ప్రచారం కాంగ్రెస్కు బాగా కలిసి వచ్చింది. 
బీజేపీ–బీఆర్ఎస్ మధ్య రహస్య ఒప్పందం ఉన్నట్లు  ప్రజలను నమ్మించడంలో కాంగ్రెస్ 
సక్సెస్ అయింది. ఫలితంగా బీజేపీకి నాలుగైదు సీట్లు  తగ్గా యి. కాంగ్రెస్ అధికారంలోకి 
వచ్చింది. బీఆర్ఎస్ ప్రతిపక్షానికి పరిమితమైంది.తెలంగాణలో కాంగ్రెస్ను అధికారంలోకి 
తెచ్చిన అస్త్రాన్నే  మళ్లీ లోక్సభ ఎన్నికల్లో  ప్రయోగించాలని 

ప్ర శాంతంగా 
ముగిసిన మొదటి 
దశ పోలింగ్

- జయభేరి, న్యూఢిల్లీ, ఏప్రిల్ 19:
లోక్సభ ఎన్నికల మొదటి విడత పోలింగ్లో  పలు చోట్ల సమస్యలు తలెత్తాయి. 
మణిపూర్లో  పలు పోలింగ్బూత్లపై దుండగులు దాడి చేశారు. ఫలితంగా 5 
చోట్ల కాసేపు ఓటింగ్కి అంతరాయం కలిగింది. ఇక అసోంలోనూ అనూహ్య 
ఘటన జరిగింది. EVMలను తీసుకెళ్తున్న కార్ నదిలో మునిగిపోయింది. 
ఉన్నట్ట ుండి నదీలో నీటి మట్టం పెరగడం వల్ల ఒక్కసారిగా SUV వాహనం 
మునిగిపోయింది. ఓ మెకనైజ్డ్  బోట్లో  ఈ కార్ ఉంది. హఠాత్తుగా నీటి 
ఉద్ధృతి  పెరగడం వల్ల ఆ పడవ మునిగిపోయింది. దాంతో పాటు ఆ కార్ 
కూడా నీటిలో మునిగింది. లఖింపూర్ నియోజకవర్గంలో జరిగిందీ ఘటన. 
కార్ డ్రైవర్, పోలింగ్ ఆఫీసర్ కూడా నీటిలో మునిగిపోయారు. కానీ కార్ 

ఎలాగోలా తప్పించుకుని బయటకు వచ్చారు. EVM లో సాంకేతిక లోపం 
తలెత్తడం వల్ల దాన్ని మార్చేయాలని అధికారులు భావించారు. ఈ ఈవీ -
ఎమ్ని తీసుకొస్తున్న సమయంలోనే ఈ ఘటన జరిగింది. అక్కడి సిబ్బంది 
వెంటనే స్పందించి కార్లోని  ఈవీఎమ్ని సేఫ్గా  బయటకు తీసుకొచ్చారు. 
"దియోపని నదిలో ఓ మెకనైజ్డ్  బోట్లో  ప్రయాణిస్తున్నప్పుడు ఈ ప్రమాదం 
జరిగింది. ఉన్నట్ట ుండి నీటి ప్రవాహం పెరిగింది. ఫలితంగా పడవ ముని-
గిపోయింది. దాంతో పాటు కార్ కూడా నీటిలో మునిగిపోయింది. స్టేట్ డి-
జాస్టర్ రెస్పాన్స్ ఫోర్స్ సిస్టమ్ వెంటనే అప్రమత్తమైంది. కార్ని నీళ్లలో నుంచి 
బయటకు తీసింది. రీప్లేస్ చేయాలనుకున్న ఈవీఎమ్ ఈ ప్రమాదంలో పా -
క్షికంగా ధ్వంసమైంది".

దేశవ్యాప్తంగా లోక్సభ ఎన్నికల తొలి 
విడత పోలింగ్ కొనసాగుతోంది. 3 
గంటల సమయానికి అన్ని రాష్ట్రా ల్లో  
కలిపి 74.5% పోలింగ్ శాతం 
నమోదైంది. కొన్ని చోట్ల  పోలింగ్ 
నెమ్మదిగా జరుగుతోంది.
అండమాన్, 
నికోబార్ దీవులు - 78.64%
అరుణాచల్ ప్రదేశ్ - 74.95%
అస్సాం - 81.15%
బీహార్ - 79.23%
చత్తీ స్ గఢ్ - 82.02%
జమ్మూ కాశ్మీర్ - 70.43%
లక్షద్వీప్ - 65.59%
మధ్యప్రదేశ్ - 77.12%
మహారాష్ట్ర  - 76.98%
మణిపూర్ - 79.63%
మేఘాలయ - 82.96
మిజోరాం - 82.96%
త్రిపుర - 73.62%
ఉత్తర ప్రదేశ్ - 72.22%
ఉత్తరాఖండ్ - 80.41%
పశ్చిమ బెంగాల్ - 75.09%

...మిగతాది 2 లో...మిగతాది 2 లో

...మిగతాది 2 లో

...మిగతాది 2 లో



	  మొదటిపేజీ తరువాయి

మొదటి దశ పోలింగ్
2024 లోక్సభ ఎన్నికల మొదటి దశ ఓటింగ్ బీహార్లో  జరిగింది. బీహార్లోని  4 
లోక్సభ స్థానా లకు తొలి దశలో ఓటింగ్ పూర్తైంది. అయితే ఓటింగ్ సందర్భంగా 
షాకింగ్ న్యూస్ వెలుగులోకి వచ్చింది. వాస్తవానికి, ఔరంగాబాద్ లోక్సభ నియో-
జకవర్గంలోని ఔరంగాబాద్ అసెంబ్లీ నియోజకవర్గం పరిధిలోకి వచ్చే నెహుటా 
గ్రామంలో ప్రజలు ఓటింగ్ను బహిష్కరించారు. ఓటు వేయకపోవడానికి గల కా -
రణాలను కూడా చెప్పారు. గ్రామంలో ఏర్పాటు చేసిన బూత్లో  ఉదయం 7 గంటల 
నుంచి కేవలం 3 ఓట్లు  మాత్రమే పోలయ్యాయి. ఈ గ్రామం గురించి తెలుసుకొని 
ఓటు వేయకపోవడానికి గల కారణాలను కూడా తెలుసుకుందాం. గ్రామంలోని 
బూత్ నంబర్ 97లో ఉదయం 7 గంటల వరకు కేవలం 3 ఓట్లు  మాత్రమే పో -
లయ్యాయి. ఇక్కడ మొత్తం ఓటర్లను పరిశీలిస్తే 944 మంది ఓటర్లు  ఉండగా, 
అందులో 524 మంది పురుషులు, 420 మంది మహిళా ఓటర్లు  ఉన్నారు. ఓటు 
వేసేందుకు ప్రజలు బూత్కు రాకపోవడంపై పోలింగ్ అధికారులతో మాట్లా డగా.. 
ఈ విషయమై ఉన్నతాధికారులకు సమాచారం అందించామని చెప్పారు.
ఓటింగ్ వేసిన ప్రముఖులు
దేశంలో తొలి విడత లోక్సభ ఎన్నికల పోలింగ్ కొనసాగుతుంది. తొలి విడతలో 
21 రాష్ట్రాల్లోని   102 స్థానా లకు పోలింగ్ జరుగుతోంది. అలాగే అరుణాచల్ ప్రదేశ్, 
సిక్కిం రాష్ట్రాల్లోని   అసెంబ్లీ నియోజకవర్గాల్లో   పోలింగ్ కొనసాగుతోంది. ఉదయం 
నుంచే పెద్ద ఎత్తున ఓటర్లు  తమ ఓటు హక్కును వినియోగించుకోవడానికి పోలింగ్ 
కేంద్రాలకు తరలివస్తున్నారు. పలువురు నేతలు ఇప్పటికే తమ ఓటు హక్కు విని-
యోగించుకున్నారు. సీఎం స్టా లిన్, తమిళనాడు సౌత్‎లో తెలంగాణ మాజీ గవ-
ర్నర్ తమిళిసై, సేలంలో పళనిస్వామి, కాంగ్రెస్ సీనియర్ నేత, మాజీ మంత్రి పి 
చిదంబరం శివగంగ పోలింగ్ కేంద్రంలో ఓటు వేశారు. మాజీ ఆర్థిక మంత్రి పన్నీర్ 
సెల్వం, తమిళనాడు బీజేపీ రాష్ట్ర అధ్యక్షుడు అన్నామలైతో పాటు పలువురు ప్రముఖు-
లు ఓటు హక్కును వినియోగించుకుంటున్నారు. సినీ రంగానికి చెందిన ప్రముఖులు 
కూడా ఓటు వేశారు. రజినీకాంత్, కుష్బూ, కార్తీక్, అజిత్, శివకార్తీకేయన్ ఉదయా-
న్నే వచ్చి తమ ఓటు వేశారు. పోలింగ్ ప్రక్రియ సాయంత్రం 6 గంటల వరకు కొన-
సాగనుంది. సమస్యాత్మక ప్రాంతాల్లో  ఓ గంట ముందుగానే పోలింగ్ ముగియను-
న్నట్లు  తెలిపారు ఎన్నికల అధికారులు. గత ఎన్నికలకు ఈ ఎన్నికలకు చాలా తేడాలు 
ఉన్నాయి. ప్రస్తుతం తమిళనాడులో త్రిముఖపోరు నెలకొంది. డీఎంకే, ఏడీఎంకే, 
బీజేపీ కూటముల మధ్య హోరా హోరీ పోరు కొనసాగుతోంది.రాజస్తాన్లో నూ పోలింగ్ 
ప్రశాంతంగా కొనసాగుతోంది. ఉదయం 7 గంటలకే పోలింగ్ ప్రక్రియను ప్రారం-
భించారు ఎన్నికల అధికారులు. ఓటు హక్కు వినియోగించుకోవడానికి ఓటర్లు  క్యూ 
లైన్లలో నిల్చున్నారు. రాజస్తాన్ సీఎం భజనలాల్ శర్మ తనకు కేటాయించిన పోలింగ్ 
కేంద్రానికి వచ్చి ఓటు హక్కును వినియోగించుకున్నారు. ఇక మధ్యప్రదేశ్‎లో కూడా 
లోక్ సభ ఎన్నికల నేపథ్యంలో పోలింగ్ పర్వం కొనసాగుతోంది. మాజీ సీఎం కమ-
ల్నాథ్ ఓటు హక్కు వినియోగించుకోగా ఆయన కుమారుడు, కాంగ్రెస్ నేత నకుల్ 
నాథ్ చింద్వారా లోక్సభ స్థా నం నుంచి పోటీ చేస్తున్నారు. చింద్వారాలో పోలింగ్ 
కొనసాగుతోంది. తీవ్రమైన ఎండల నేపథ్యంలో ఉదయాన్నే వచ్చి ఓటు హక్కును 
వినియోగించుకునేందుకు ఆసక్తి చూపుతున్నారు ఓటర్లు . దీంతో మధ్యాహ్నం సమ-
యానికే మంచి పోలింగ్ శాతం నెలకొనే అవకాశం ఉన్నట్లు  భావిస్తున్నారు.

ప్రచారంలోకి రేవంత్
నిర్వహించే సభల్లో  సీఎం పాల్గొంటా రు.సీఎం రేవంత్ రెడ్డి 2 రోజుల కేరళ పర్యట-
నలో భాగంగా.. వయనాడ్ లో కాంగ్రెస్ అగ్రనేత రాహుల్ గాంధీకి మద్దతుగా ఎన్ని-
కల ప్రచారం నిర్వహించారు. ఈ సందర్భంగా బహిరంగ సభల్లో  సీఎం పినరయి 
విజయన్ పై విమర్శలు గుప్పించారు. కాబోయే ప్రధాని రాహుల్ గాంధీ అని.. వచ్చే 
20 ఏళ్లు  రాహుల్ భారత ప్రధానిగా ఉంటారని అన్నారు. పినరయి విజయన్ కమ్యూ-
నిస్టు  నాయకుడు కాదని.. మోదీకి మద్దతు ఇచ్చే నాయకుడని విమర్శించారు. అటు, 
కాంగ్రెస్ ప్రధాన కార్యదర్శి కేసీ వేణుగోపాల్ పోటీ చేస్తోన్న అలప్పుజ పార్లమెంట్ 
సెగ్మెంట్ లోనూ రేవంత్ రెడ్డి క్యాంపెయిన్ చేశారు.ఈ ఎన్నికలను కాంగ్రెస్ పార్టీ 
ప్రతిష్టా త్మకంగా తీసుకున్న నేపథ్యంలో నేషనల్ స్టా ర్ క్యాంపెయినర్ గా సీఎం 
రేవంత్ కు అధిష్టా నం కీలక బాధ్యతలు అప్పగించింది. అటు తెలంగాణ వ్యాప్తంగా 
50 సభలు, 15 రోడ్ షోలకు హస్తం పార్టీ ప్లా న్ చేస్తోంది. పలువురు అభ్యర్థు ల నామినే-
షన్ల దాఖలు సందర్భంగా సీఎం రేవంత్ ర్యాలీలో పాల్గొ నడమే కాకుండా.. బహిరంగ 
సభల్లో నూ ప్రసంగించనున్నారు. ఒక్కో లోక్ సభ నియోజకవర్గంలోనూ కనీసం 
మూడు చోట్ల సీఎం సభలు నిర్వహించేలా ప్రణాళికలు సిద్ధం చేస్తున్నట్లు  తెలుస్తోంది.

కేసీఆర్ బస్సు యాత్ర
గులాబీ బాస్ బస్సు యాత్ర పర్మిషన్ పై రాష్ట్ర ఎన్నికల ప్రధాన అధికారి వికాస్ రాజ్ 
ను బీఆర్ఎస్ నాయకులు వాసుదేవారెడ్డి శుక్రవారం కలిశారు. బస్సు యాత్ర వి-
వరాలను ఆయన వికాస్ రాజ్ కు అందజేశారు. యాత్రకు సంబంధించి భద్రతా 
చర్యలు తీసుకోవాలని.. పోలీసులు సహకారం అందించేలా చూడాలని విజ్ఞప్తి 
చేశారు. ఎన్నికలు పారదర్శకంగా, ప్రశాంతంగా జరిగేలా చూడాలని వాసుదేవా-
రెడ్డి కోరారు.ఈ నెల 22 నుంచి మే 10వ తేదీ వరకూ బస్సు యాత్ర సాగనుంది. 
ప్రతి పార్లమెంట్ నియోజకవర్గం పరిధిలో 3 - 4 నియోజకవర్గాల్లో   రోడ్ షోలు 
ఉంటాయని బీఆర్ఎస్ వర్గా లు పేర్కొంటున్నాయి. యాత్రకు సంబంధించి రూట్ 
మ్యాప్, ప్రదేశాలను నాయకులే కూర్చొని నిర్ణయించాలని శుక్రవారం జరిగిన 
సమావేశంలో కేసీఆర్ సూచించారు. ఉదయం 8 గంటల నుంచి 10 గంటల 
మధ్య రోడ్ షోలు ఉంటాయని, తిరిగి సాయంత్రం 5 గంటల నుంచి రాత్రి 10 
గంటల వరకు ఉంటాయని తెలుస్తోంది. బస్సు యాత్ర చేస్తూనే మధ్యలో బహిరంగ 
సభల్లో  కూడా పాల్గొ నేలా బీఆర్ఎస్ శ్రేణులు ప్లా న్ చేస్తున్నాయి. సిద్దిపేట, వరంగల్ 
సహా మరికొన్ని ప్రాంతాల్లో నూ బహిరంగ సభలు నిర్వహించనున్నట్లు  తెలుస్తోంది.

రంగంలో దిగిన అమిత్ షా
సీఎం రేవంత్రెడ్డి చూస్తున్నారు. బీఆర్ఎస్–బీజేపీ మధ్య రహస్య ఒప్పందం కొనసాగు-
తోందని సీఎం రేవంత్రెడ్డి మరోమారు ఆరోపించారు. ఇందులో భాగంగానే బీఆర్ఎస్ 
మల్కాజిగిరి, భువనగిరి, జహీరాబాద్, చేవెళ్ల, మహబూబ్నగర్ నియోజకవర్గాల్లో   
బలహీనమైన అభ్యర్థు లను బరిలో దించారని ఆరోపించారు. మరోవైపు ఆ పార్టీ 
కీలక నేతలు కేసీఆర్, కేటీఆర్, హరీశ్రావులు ఆ నియోజకవర్గాల్లో   ప్రచారం కూడా 
చేయడం లేదని పేర్కొన్నారు. బీజేపీకి పరోక్షంగా సహకరిస్తున్నారని తెలిపారు.ఇక 
కేసీఆర్ కూతురు, బీఆర్ఎస్ ఎమ్మెల్సీ కల్వకుంట్ల కవిత ఢిల్లీ మద్యం కుంభకోణం 
కేసులో అరెస్ట్ అయింది. ప్రస్తుతం తిహార్జైల్లో  ఉంది. తన కూతురుకు బెయిల్ ఇప్పిం-
చుకునేందుకు కేసీఆర బీజేపీతో డీల్ కుదుర్చుకున్నారని కూడా సీఎం రేవంత్రెడ్డి 
ఆరోపించారు. బీజేపీ, బీఆర్ఎస్ను లోక్సభ ఎన్నిల్లో  ఓడించాలని కోరుతున్నారు.
ఇదిలా ఉంటే.. సీఎం రేవంత్రెడ్డి చేసిన ఆరోపణలను ఇటు బీజేపీ, అటు బీఆర్ఎస్ ము-
ఖ్యనేతలెవరూ ఖండించకపోవడంతో మరోమారు ఈ ఆరోపణలతో రెండు పార్టీలకు 
నష్టం జరుగుతుందని విశ్లేషకులు అభిప్రాయపడుతున్నారు. పార్టీ కేడర్లో నూ రేవంత్ 
ఆరోపణలపై ఆందోళన వ్యక్తమవుతోంది. రేవంత్రెడ్డి ఆరోపణల్లో  నిజం ఉందా అన్న 
చర్చ జరుగుతోంది. అసెంబ్లీ ఎన్నికల సమయంలో ఇలాంటి ఆరోపణలను తెలంగాణ 
ప్రజలు విశ్వసించారని, బీజేపీకి తీవ్ర నష్టం చేసిందని ఆ పార్టీ నేతలు అభిప్రాయప-
డుతున్నారు. రేవంత్రెడ్డి మరోసారి వ్యూహాత్మకంగానే ఈ ఆరోపణలు చేస్తున్నారని 
కొందమంది పేర్కొంటున్నారు.రేవంత్రెడ్డి ఆరోపణల నేపథ్యం.. గత అనుభవం దృష్టా  
బీజపీ నాయకత్వం అలర్ట్ అయింది. లోక్సభ ఎన్నికల వేళ రేవంత్ ఆరోపణలు తిప్పికొ-
ట్టేందుకు కేంద్ర హోం మంత్రి అమిత్షా  స్వయంగా రంగంలోకి దిగారు. తెలంగాణలో 
బీజేపీ ప్రచారం తీరుతోపాటు, కాంగ్రెస్, బీఆర్ఎస్ చేస్తున్న తప్పుడుప్రచారాన్ని పరిశీలి-
స్తున్నారు. స్థాని క నేతలు తాజాగా రేవంత్ చేసిన ఆరోపణలను షా దృష్టికి తీసుకెళ్లా రు. 
దీంతో స్థాని క పరిస్థితులకు అనుగుణంగా అభ్యర్థు లకు ఆయన సూచనలు, సలహాలు 
ఇస్తున్నారు.వచ్చే లోక్సభ ఎన్నికల్లో  దేశవ్యాప్తంగా 370 సీట్లు  గెలవాలని లక్ష్యంగా 
పెట్టుకు న్న బీజేపీ తెలంగాణలో 10 స్థానా లపై కన్నేసింది. కచ్చితంగా గెలుస్తామని 
లెక్కలు వేసుకుంటోంది. ఈ క్రమంలో అమిత్షా  ప్రత్యేక వ్యూహాలు సిద్ధం చేస్తున్నా-
రు. రేవంత్ ఆరోపణల ప్రభావం ఈసారి పెద్దగా ఉండబోదని అంచనా వేస్తున్నారు. 
బీజేపీపై ప్రజలు నమ్మకంతో ఉన్నారని ఆ నమ్మకాన్ని మరింత పెంచేలా పనిచేయాలని 
సూచిస్తున్నారు. పార్టీలో చేరికలపైనా దృష్టి పెట్టా లంటున్నారు. మారుతున్న రాజ-
కీయాలపై అప్రమత్తంగా ఉండాలని పేర్కొంటున్నారు. ఈమేరకు ఎప్పటికప్పుడు 
సూచనలు చేస్తున్నారు.ఇదిలా ఉండగా మహబూబ్నగర్, మెదక్, మల్కాజిగిరి పా-
ర్లమెంట్ నియోజకవర్గా లకు చెందిన బీఆర్ఎస్ నేతలు గత పదిరోజులుగా కాంగ్రె-
స్లో  చేరుతున్నారు. ఇందులో గత అసెంబ్లీ ఎన్నికల్లో  పోటీచేసిన 9 మంది ఉన్నారు. 
దీంతో ఈ విషయాన్ని బీజేపీ నేతలు అధిష్టా నం దృష్టికి తీసుకెళ్లా రు. బీజేపీ నేతలకు 
కూడా కాంగ్రెస్ గాలం వేస్తుందని తెలిపారు. ఈ క్రమంలో బీజేపీ అధిష్టా నం ఎలాంటి 
నిర్ణయం తీసుకుంటుంది అన్నది ఆసక్తికరంగా మారింది.

8	1950 టోల్ ఫ్రీ  నెంబర్ ద్వారా   24 
గంటల పాటు ఫిర్యాదులకు అవకాశం

8	గ్రా మ స్థా యిలో సి - విజిల్ యాప్ పై 
అవగాహన కలిగివుండాలి

8	ఎలాంటి ప్ర లోభాలకు గురిచేసిన ప్ర జలు 
నిర్భయంగా ఫిర్యాదు చేయవచ్చు

8	ఫ్రీ  అండ్ ఫేర్ ఓటింగ్ లక్ష ్యం

8	జిల్లా  కలెక్ట ర్ భవేష్ మిశ్రా

- జయభేరి, జయశంకర్ భూపాలపల్లి:
లోక్ సభ ఎన్నికలు సజావుగా నిర్వహించేందుకు ప్రతి 
ఒక్కరు ఎన్నికల కమిషన్ మార్గదర్శకాలపై సమగ్ర-
మైన అవగాహన కలిగి ఉండాలని జిల్లా  ఎన్నికల 
అధికారి జిల్లా  కలెక్టర్ భవేశ్ మిశ్రా అన్నారు. శుక్ర-
వారం సమీకృత కలెక్టరు కార్యాలయపు సమావేశపు 
హాలులో పార్లమెంటు ఎన్నికలు నిర్వహణ ప్రక్రియపై 
పాత్రికేయుల  సమావేశం నిర్వహించారు.  ఈ సం-
దర్భంగా జిల్లా  కలెక్టర్, జిల్లా  ఎన్నికల అధికారి మా-
ట్లా డుతూ తెలంగాణ రాష్ట్రంలో లోక్ సభ ఎన్నికలకు 
సంబంధించి నోటిఫికేషన్ వెలువడిందనీ ఏప్రిల్ 18  
నుంచి ఏప్రిల్ 25 తేదీ వరకు నామినేషన్ల స్వీకరణ 
ఉంటుందని అన్నారు. ఏప్రిల్ 26న నామినేషన్ల పరి-
శీలన ఉంటుందిని, ఏప్రిల్ 29 వరకు నామినేషన్ల 
ఉపసంహరణకు గడువు ఉందని తెలిపారు. మే 13న 
పోలింగ్, జూన్ 4 న ఓట్లు  లెక్కింపు పక్రియ   జరుగు-
తుందని అన్నారు.  
ఎన్నికల షెడ్యూల్ విడుదలైన నేపథ్యంలో ఎన్నికల ప్ర-
వర్తన నియమావళి అమలులోకి వచ్చిందని, ఎన్నికల 
ప్రవర్తనా ఉల్లంఘన జరిగితే నేరుగా జిల్లా  ఎన్నికల 
అధికారి కార్యాలయానికి ఫిర్యాదు చేయవచ్చనలని 
తెలిపారు. ప్రవర్తనా నియమావళి ఉల్లంఘన జరిగితే 
సి-విజిల్ యాప్ ద్వారా లైవ్ వీడియోలతో ఫిర్యాదు 
చేయవచ్చని అలాగే జిల్లా  కలెక్టర్ కార్యాలయంలో  
ఏర్పాటు చేసిన1950 టోల్ ఫ్రీ నెంబర్ ద్వారా కూడా 
ఫిర్యాదులు 24 గంటల పాటు చేయడానికి అవకాశం 
ఉందని అన్నారు. రాజకీయ పార్టీల సభలు, సమావే-
శాలు నిర్వహించుకునేందుకు సింగిల్ విండో సిస్టం 
ద్వారా అనుమతులు జారీ చేస్తామని, ముందు ఎవరు 
దరఖాస్తు చేసుకుంటే వారికి అనుమతి ఉంటుందని, 
సువిధ యాప్ ద్వారా దరఖాస్తులు చేసుకోవాలని 
అన్నారు.  రాత్రి 10 గంటల నుంచి ఉదయం 6 
గంటల వరకు లౌడ్ స్పీకర్లు , ప్రచారం నిర్బహించ-
డానికి అనుమతి   లేదని అన్నారు. రాజకీయ సమా-
వేశాలు ఆలయాలు, మసీదులు, చర్చిలు, ప్రార్థన 
స్థలాలు, పోలింగ్ కేంద్రాలకు 100 మీటర్ల పరిధిలో 

నిర్వహించవద్దని తెలిపారు. ఎన్నికల ప్రవర్తనా 
నియమావళి పర్యవేక్షణకు నియమించిన టీములు 
నిరంతర పర్యవేక్షణ చేస్తాయని తెలిపారు. చెక్ 
పోస్ట్ లు వద్ద పటిష్ట నిఘా ఉండాలని,  వాహనాలు 
తనిఖీ చేయాలన్నారు.  ఎన్నికల సంగం మార్గదర్శ-
కాల మేరకు 50 వేల కంటే నగదు తీసుకెళ్తే తగిన 
ఆధారాలు చూపాలని, ఆధారాలు చూపకుంటే 
నగదు సీజ్ చేస్తామని, తదుపరి ఆధారాలు చూపిన 
పిదప విడుదల చేస్తామన్నారు. ఎన్నికలలో ప్రజల-
ను ప్రలోభాలకు గురిచేసే అవకాశం ఉన్నందున  
ఫిర్యాదు చేసేందుకు గ్రామ స్థా యిలో సి విజిల్ యాప్ 
పై  అవగాహన కల్పించడానికి ప్రతి గ్రామ పంచాయ-
తీలో సి - విజిల్ సంబంధించిన పోస్టర్లను ఏర్పాటుతో 
పాటు ఎంపిడివో  అధికారులు ద్వారా అవగాహన కా-
ర్యక్రమాలు నిర్వహిస్తామని అన్నారు. సి-విజల్ యాప్ 
లో నమోదైన ఫిర్యాదులపై 100 నిమిషాలలో టీము 
విచారణ నిర్వహిస్తుందని, ప్రవర్తనా నియమావళి 
ఉల్లంఘన జరిగినట్లు  నిరూపణ జరిగితే తగు చర్యలు 
తీసుకోవడం జరుగుతుందని అన్నారు.
రాజకీయ పార్టీల నాయకులు విద్వేషాలు పెంచే 
విధంగా వ్యాఖ్యలు చేయడం నిషేధమని, ఓటర్లను ప్ర-
లోభాలకు, బెదిరింపులకు గురి చేయడం, తప్పుడు 
ప్రచారాలు చేసే వారిపై చట్ట రీత్యా కఠిన చర్యలు తీ-
సుకుంటామని ఆయన  పేర్కొన్నారు. అర్హు లైన ప్రతి 
ఒక్కరిని ఓటరు జాబితాలో నమోదు చేసుకోవాలని, 
ఓటరు జాబితాలో తమ పేరును ప్రతి ఒక్కరు పరి-
శీలన  చేసుకోవాలని, ఓటరు జాబితాలో పేరు లేని 

పక్షంలో ఆన్లైన్ ద్వారా కానీ  దరఖాస్తు రూపంలో 
కానీ చేసుకోవాలని, నూతన ఓటరు నమోదుకు  దర-
ఖాస్తులు స్వీకరించడం జరుగుతుందని అన్నారు. 
అభ్యర్థు ల నామినేషన్ ప్రక్రియ పూర్తి అయిన తర్వాత 

రాజకీయ పార్టీ నాయకుల సమక్షంలో రెండవ 
విడత ఈవీఎంల ర్యాన్డమైజేషన్ పూర్తి చేసి రాజకీయ 
పార్టీల ప్రతినిధుల సమక్షంలో మాక్ పోలింగ్ నిర్వ-
హించడం జరుగుతుందన్నారు.  ఇప్పటికే మూడు 
ఎఫ్.ఎస్.టీ టీం లను ఏర్పాటుచేసి మద్యం, నగదు, 
ఇతరత్రా వస్తువులు, రాజకీయ పార్టీల సమావేశాలు 
పై నిఘా ఉంచడం జరిగిందని ప్రతిరోజు తనిఖీలు ని-
ర్వహిస్తూ... సీజ్ చేసిన డబ్బును ఇతరత్రా వస్తువులను 
గ్రీవెన్స్ కమిటీ టీము ద్వారా ఆధారాలను పరిశీలించి 
ఎన్నికల రిటర్నింగ్ అధికారికి సమర్పించడం జరు-
గుతుందన్నారు. అంతేకాకుండా ప్రతి బుధవారం 
రాజకీయ పార్టీ నాయకులతో సమావేశాలు ఏర్పాటు 
చేసి  పోలింగ్ ప్రక్రియకు సంబంధించి  సమస్యలను తె-
లుసుకోవడంతో పరిష్కారానికి చర్యలు తీసుకుంటా-
మని అన్నారు. ఫామ్ 6 ద్వారా కొత్తగా ఓటు నమోదు 
చేసుకున్న 2 వేల మందికి ఎన్నికల గుర్తింపు  కార్డు లు 
అందించడం జరుగుతుందని, గత పార్లమెంట్ ఎన్ని-
కల్లో  65 శాతం ఓటింగ్ నమోదు అయ్యిందని ఈ 
సారి ఓటింగ్ శాతం పెంచడానికి అన్ని విధాల కృషి 
చేస్తున్నామని, ఓటింగ్ తక్కువ జరిగిన ప్రాంతాల్లో  
ప్రత్యేకంగా స్వీప్ కార్యక్రమాలు, డిపిఆర్వో టీము 
ద్వారా కళాజాత కార్యక్రమాలు నిర్వహిస్తున్నామని 
అన్నారు. ప్రజలు ఎలాంటి ప్రలోభాలకు గురికాకుం-
డా తమ ఓటు హక్కును నిర్భయంగా, నిక్కచ్చిగా  
వినియోగించుకోవాలని అన్నారు. జిల్లా లో ఫ్రీ అండ్ 
ఫెయిర్  ఓటింగ్ జరగడమే మన లక్ష్యమని జిల్లా  
కలెక్టర్ తెలిపారు.

ప్రతి ఒక్కరు ఎన్నికల కమిషన్ 
మార్గదర్శకాలపై అవగాహన కలిగి ఉండాలి

- జయభేరి, ఖమ్మం, ఏప్రిల్ 19:
ఉమ్మడి ఖమ్మం జిల్లా లోని వైరా మాజీ ఎమ్మెల్యే రాములు నాయక్ శుక్ర -
వారం బీఆర్ఎస్ పార్టీకి రాజీనామా చేశారు. ఆయన తన రాజీనామా 
లేఖను పార్టీ అధినేత కేసీఆర్కు ఫ్యాక్స్ చేశారు. అలాగే జిల్లా  అధ్యక్షు-
డు తాతా మధుకు కూడా రాజీనామా లేఖను పంపించారు. రాములు 
నాయక్ 2018 అసెంబ్లీ ఎన్నికల్లో  స్వతంత్ర అభ్యర్థిగా పోటీ చేసి 
గెలిచారు. ఆ తర్వాత బీఆర్ఎస్లో  చేరారు. గత ఏడాది చివరలో జరిగిన 
అసెంబ్లీ ఎన్నికల్లో  సిట్టింగ్ అయిన రాములు నాయక్కు కాకుండా 
మదన్ లాల్కు బీఆర్ఎస్ టిక్కెట్ ఇచ్చింది. టిక్కెట్ రాకపోయినప్పటికీ 
బుజ్జగింపుల కారణంగా బీఆర్ఎస్లో  ఉండిపోయారు. తాజాగా పార్టీలో 
తనకు ఇప్పటికీ ప్రాధాన్యత లేదని చెబుతూ ఆయన రాజీనామా 
చేశారు. త్వరలో కాంగ్రెస్ పార్టీలో చేరనున్నారని తెలుస్తోంది. రాములు 
నాయక్ పార్టీని వీడుతున్న విషయం తెలిసి ఎంపీ నామా నాగేశ్వరరా-
వు, వద్దిరాజు రవిచంద్ర, ఎమ్మెల్సీ తాతా మధుసూదన్లు  రెండు రోజుల 
క్రితం ఖమ్మంలోని రాములు నాయక్ నివాసంలో ఆయనను కలిశారు. 
ఆయనను బుజ్జగించేందుకు ప్రయత్నించారు. స్వతంత్ర అభ్యర్థిగా 
గెలిచిన తనకు గత ఎన్నికల్లో  టిక్కెట్ ఇవ్వకపోవడమే కాకుండా 
ఇప్పుడు నియోజకవర్గ ఇంఛార్జ్ బాధ్యతలు కూడా ఇవ్వకపోవడం 
ఏమిటని ఆయన వారిని ప్రశ్నించారు. ఈ క్రమంలోనే ఆయన ఈ రోజు 
పార్టీకి రాజీనామా చేశారు.2018 సంవత్సరం ఎన్నికల్లో  వైరా నియో-
జకవర్గం నుంచి స్వతంత్ర అభ్యర్థిగా ఎన్నికల బరిలో దిగిన రాములు 
నాయక్ అప్పటి బీఆర్ఎస్ అభ్యర్థి బానోత్ మదన్ లాలపై విజయం 
సాధించారు. అనంతరం నియోజకవర్గ అభివృద్ధి కోసం రాములు 
నాయక్ బిఆర్ఎస్ పార్టీలో చేరారు.గత ఏడాది జరిగిన అసెంబ్లీ ఎన్నిక-
ల్లో  బీఆర్ఎస్ పార్టీ అధిష్టా నం వైరా టికెట్ను సిట్టింగ్ ఎమ్మెల్యే రాములు 
నాయక్కు కాకుండా మాజీ ఎమ్మెల్యే మదన్ లాల్కు కేటాయించారు. 
ఈ వ్యవహారంలో జిల్లా కు చెందిన అప్పటి   మంత్రి పువ్వాడ అజయ్  
రాములు నాయక్కు టికెట్ రాకుండా కీలకంగా వ్యవహరించారనే 
ప్రచారం ఉంది. ఎమ్మెల్యే టికెట్ ఇవ్వకపోయినా పార్టీలో విధేయుడు-
గా పనిచేసినప్పటికీ నియోజకవర్గ ఇన్చార్జి వ్యవహారంలో ప్రాధాన్యత 
కల్పించలేదని ఆగ్రహంతో ఉన్నారు. ఎమ్మెల్యేగా గెలిచి ఉన్న తనను 
కాదని ప్రస్తుత పార్లమెంటు ఎన్నికల్లో  రెండు సార్లు  ఓడిపోయిన మదన్ 

లాల్ ను ఎలా ఇన్చార్జ్ గా నియమించారని ఎంపీలను ప్రశ్నించారు. 
వైరా నియోజకవర్గ ఇన్చార్జ్ బాధ్యతల నుంచి మదన్ లాల్ను తొలగిం -
చాలని డిమాండ్ చేశారు. అసెంబ్లీ ఎన్నికల సమయంలో చేసిన అప్పు-
లను ప్రస్తుత ఎంపీ ఎన్నికల సమయంలో వచ్చే నిధులతో తీర్చేందుకు 
మదన్ లాల్ ప్రయత్నిస్తున్నారని కూడా రాములనాయక్ ఆరోపించా-
రు. అనంతరం ఎంపీలు బుజ్జగించిన రాముల నాయక్ తన నిర్ణయా-
న్ని మార్చుకోనని స్పష్టం చేసినట్లు  సమాచారం . మంత్రి పొంగులేటి 
శ్రీనివాసరెడ్డితో గతంలో తనకు ఉన్న సాన్నిహిత్యంతో కాంగ్రెస్ పార్టీలో 
రాములు నాయక్ చేరతారని ప్రచారం జరుగుతుంది.  

రేవంత తో ప్రకాష్ గౌడ్ భేటీ
ఎన్నికల వేళ బీఆర్ఎస్ కు వరుస షాక్ లు తగులుతున్నాయి. బీఆ-
ర్ఎస్ కు చెందిన మరో ఎమ్మెల్యే ఆ పార్టీని వీడనున్నట్లు  తెలుస్తోంది. 
రాజేంద్రనగర్ ఎమ్మెల్యే ప్రకాష్ గౌడ్ శుక్రవారం సీఎం రేవంత్ రెడ్డిని 
కలిశారు. తాను త్వరలో కాంగ్రెస్ లో చేరనున్నట్లు  సీఎంకు ఆయన 
చెప్పినట్లు  సమాచారం. మరో 2 రోజుల్లో  అనుచరులతో కలిసి తాను 
హస్తంలో చేరనున్నట్లు  చెప్పారని తెలుస్తోంది. కాగా, ఇప్పటికే బీఆ -
ర్ఎస్ కీలక నేతలు ఒక్కొక్కరుగా ఆ పార్టీని వీడుతున్నారు. ఖైరతా -
బాద్ ఎమ్మెల్యే దానం నాగేందర్, భద్రాచలం ఎమ్మెల్యే తెల్లం వెంక-
ట్రావు, స్టేషన్ ఘన్పూర్ ఎమ్మెల్యే కడియం శ్రీహరి ఇటీవల ఆ పార్టీకి 
రాజీనామా చేసి కాంగ్రెస్ తీర్థం పుచ్చుకున్నారు. ఇప్పుడు ప్రకాష్ గౌడ్ 
సైతం వారి బాటలోనే హస్తం గూటికి చేరనున్నట్లు  తెలుస్తోంది. కొద్ది 
రోజుల క్రితమే ఆయన సీఎం రేవంత్ ను కలిశారు.
మరోవైపు, వైరా మాజీ ఎమ్మెల్యే లావుడ్యా రాములు నాయక్ బీఆర్ఎస్ 
కు శుక్రవారం రాజీనామా చేశారు. ఈ మేరకు పార్టీ అధినేత కేసీఆర్ కు 
తన రాజీనామా లేఖను పంపారు. 'ఇటీవల అసెంబ్లీ ఎన్నికల్లో  ఖమ్మం 
జిల్లా లోని బీఆర్ఎస్ సిట్టింగ్ ఎమ్మెల్యేలందరికీ టికెట్లు  ఇచ్చారు. నాకు 
టికెట్ ఇవ్వకుండా నాపై ఓడిపోయిన వ్యక్తికి సీటు ఇచ్చి అధిష్టా నం 
నన్ను అవమానించింది. మళ్లీ ఓడిపోయిన వ్యక్తికే నియోజకవర్గ బాధ్య -
తలు అప్పగించింది. అందుకే అసంతృప్తితో బీఆర్ఎస్ కు రాజీనామా 
చేస్తున్నా.' అని తన రాజీనామా లేఖలో పేర్కొన్నారు.

3500 అప్లికేషన్స్ ఫామ్స్ 12 ద్వారా పోస్టల్ 
బ్యాలెట్ దరఖాస్తులు రావడం జరిగిందని 
ఎవరైనా ఉద్యోగులు తమ స్వంత జిల్లా కి వెళ్లి 
పోస్టల్ బ్యాలెట్ ద్వారా ఓటు వినియోగించుకు-
నే వారికి ఒక రోజు ప్రత్యేక సెలవు మంజూరు 
చేయడం జరుగుతుందని 13వ తేదీన పోలింగ్ 
ఉన్నందున మే 3వ తేదీ నుండి వారం రోజుల 
పాటు పోస్టల్ బ్యాలెట్ ద్వారా ఓటు హక్కు 
వినియోగించుకునే అవకాశం కల్పించడం 
జరుగుతుందని అన్నారు. ఫామ్ 12 డి ద్వారా 
85 సంవత్సరాల దాటిన వయో వృద్ధు లు, నడ-
వలేని స్థితిలో ఉన్న దివ్యాంగులు  ఇంటి వద్ద 
నుంచి ఓటు వేసేందుకు ఓటు ఫర్ హోం ద్వారా 
అవకాశం కల్పించడం జరుగుతుందని ఫామ్ 
12డి  స్థా నిక బిఎల్ఓ ల  ద్వారా బిఎల్ఓ సూ-
పరవ్ైజర్ల ద్వారా పొందవచ్చని తెలిపారు.  జిల్లా -
లోని 317 పోలింగ్ కేంద్రాల్లో   ఎన్నికల కమిషన్ 
ద్వారా అనుమతి పొంది... ఒకే చోట ఎక్కువగా 
ఉన్న పోలింగ్ కేంద్రాలలో 14 పోలింగ్ కేంద్రా-
లను మరోచోటికి తరలించడం జరిగింది అని 3 
పోలింగ్ స్టేషన్లకు పేర్లు  మార్చడం జరిగిందని 
తెలిపారు.  

కాంగ్రెస్ గూటికి రాములు నాయక్

కారు షెడ్డు  
నుంచి రాదు

- జయభేరి, మహబూబ్ నగర్, ఏప్రిల్ 19:
బీఆర్ఎస్ కారు  కారు షెడ్డు  నుంచి బయటకు రాదు.. పాడైపోయిందని 
సీఎం రేవంత్రెడ్డి స్పష్టం చేశారు.  మహబూబ్నగర్లో  ఎంపీ అభ్యర్థి వంశీచం-
ద్రెడ్డికి మద్దతుగా నిర్వహించిన ర్యాలీలో ఆయన మాట్లా డారు. ‘‘20 మంది 
ఎమ్మెల్యేలు టచ్లో  ఉన్నారని కేసీఆర్ అంటున్నారు. ఇక్కడ కాపలా ఉన్నది 
రేవంత్రెడ్డి. మా ఎమ్మెల్యేలను ముట్టు కో.. మాడి మసైపోతావు. పాలమూరు 
కోసం అనేక ప్రాజెక్టు లు చేపట్ట ాం. పదేళ్లు గా ఈ జిల్లా ను ఎడారిగా 
మార్చారు. పాలమూరు-రంగారెడ్డి ప్రాజెక్టుకు  జాతీయ హోదా తెచ్చారా? 
పార్లమెంటులో నిద్రపోవడానికా భారాసకు ఓటు వేయాలి?’’ అని రేవంత్ 
ప్రశ్నించారు.పదేళ్ల అధికారంలో ఉన్న బీఆర్ఎస్ ప్రభుత్వం ఏం చేసిందని 
ప్రశ్నించారు. పాలమూరు -రంగారెడ్డి ప్రాజెక్టుకు  జాతీయ హోదా తెచ్చారా 
అని ప్రశ్నించారు. పార్లమెంటులో నిద్రపోవడానికి బీఆర్ఎస్ కు ఓటు 
వేయాలా అంటూ ప్రశ్నల మీద ప్రశ్నలు సంధించారు.  తెలంగాణలో 
కాంగ్రెస్ ప్రభుత్వం వచ్చి కేవలం మూడునెలలు మాత్రమే అయ్యిందని, 
పిట్టల దొరకు తాతయ్యగా కేసీఆర్ తయారయ్యారని విమర్శించారు. 
పాలమూరుకు కేసీఆర్ చేసిందేమీ లేదన్నారు. పనిలోపనిగా బీజేపీ అభ్య-
ర్థి డీకే అరుణపైనా విరుచుకుపడ్డా రు. పదేళ్లలో కేంద్రంలో ఉన్న బీజేపీ 
తెలంగాణకు ఏం చేసిందని ప్రశ్నించారు. ఢిల్లీలో మోడీ, గల్లీలో కేసీఆర్ 
పాలనను చూశామన్నారు. బీజేపీ, బీఆర్ఎస్ ఒక్కటయ్యాయని, తమను 
ఓడించేందుకు ప్లా న్ చేస్తున్నారని ఆరోపించారు. లక్ష మెజార్టీతో కాంగ్రెస్ 
పార్టీ అభ్యర్థు లను గెలిపించాలని ప్రజలను కోరారు.  ఎంపీ ఎన్నికల్లో  పాల-
మూరులో కాంగ్రెస్ జెండా ఎగురుతుందని సీఎం రేవంత్ రెడ్డి ధీమా వ్యక్తం 
చేశారు.   గతంలో  కేసీఆర్ పాలమూరు నుంచి గెలిచి చేసిందేమి లేదని 
విమర్శించారు.  పాలమూరును కేసీఆర్ నిర్లక్ష్యం చేశాడని... పాలమూరు 
లిప్ట్ ను కూడా  పూర్తి చేయలేదన్నారు.  గతంలో పాలమూరుకు  మంత్రి 
పదవులు కూడా దక్కలేదని.. డీకే అరుణ కూడా ఈ ప్రాంతానికి చేసిందేమీ 
లేదని విమర్శించారు.  పాలమూరు అభివృద్ధి కావలంటే 2 ఎంపీ సీట్లలో 
కాంగ్రెస్  గెలిపించాలని కోరారు సీఎం రేవంత్.   వంశీచంద్ రెడ్డిని లక్ష  
మెజార్టీతో గెలిపించాలన్నారు.  కాంగ్రెస్ ను దెబ్బతీసేందుకు బీజేపీ, బీఆ-
ర్ఎస్ కలిసి కుట్ర చేస్తున్నాయని..  తనకు ఎమ్మెల్యేలను కాపాడుకునే శక్తి 
ఉందన్నారు సీఎం.  బీఆర్ఎస్ విస్తృత స్థా యి సమావేశంలో కేసీఆర్ పార్టీ 
నేతలతో మాట్లా డారు. ఈ సందర్భంగా ఓ సీనియర్ నేత ఇరవై మంది 
ఎమ్మెల్యేలతో బీఆర్ఎస్ లోకి వస్తానని చెప్పారన్నారు. ఏడాది తర్వాత ప్రభు-
త్వం గందరగోళంలో పడుతుందని..బీజేపీ ఈ ప్రభుత్వాన్ని నడవనివ్వదని 
చెప్పుకొచ్చారు. ఈ మాటలపైనే రేవంత్ ఫైరయ్యారు.    



- జయభేరి, కాప్రా :
మల్కాజ్గిరి పార్లమెంట్ ఉప్పల్ నియోజకవర్గం 
లోని చర్లపల్లి డివిజన్, శ్రీ కృష్ణ కన్వెన్షన్ లో ఈ 
రొజు జరిగిన బీఆర్ఎస్ పార్టీ నాయకుల సన్నా-
హక సమావేశం లో పాల్గొ న్న ఉప్పల్ ఎమ్మెల్యే 
బండారు లక్ష్మారెడ్డి, ఉప్పల్ ఎన్నికల ఇంచార్జి 
జహంగీర్ పాష, మల్కాజిగిరి పార్లమెంట్ 
అభ్యర్థి రాగిడి లక్ష్మారెడ్డి గెలుపుకొరకు సన్నా-
హక సమవేశంకు హాజరయ్యారు. ఎమ్మేల్యే 
మాట్లా డుతూ.. కాంగ్రెస్, బీజేపీ అభ్యర్థు లకు 
మల్కాజిగిరి లో ఓటు హక్కు కూడా లేదు అని, 
మల్కాజ్గిరి ప్రజలారా ఆలోచించండి ఆగం 
కాకండి ఒక్కసారి రాగిడి లక్ష్మారెడ్డికి అవకాశం 
ఇవ్వండి మల్కాజ్గిరి ని అభివృద్ధి చేసి చూపిస్తా-
ము మీ అందరికీ అందుబాటులో ఉండే వ్యక్తి 

రాగిడి లక్ష్మారెడ్డి అని తెలిపారు. 
ఇంచార్జి మాట్లా డుతూ.. మల్కాజ్గిరి పార్లమెం-
ట్ అభ్యర్థి గెలుపు కొరకు ప్రతి కార్యకర్త ఒక 
సైనికుడిలా పనిచేయాలని ఆయన పిలుపని-

చ్చారు. ఈ కార్యక్రమంలో డివిజన్ ప్రెసిడెంట్ 
గిరి బాబు, ప్రధాన కార్యదర్శి అనిల్ మహేష్ 
గౌడ్, డివిజన్ ముఖ్య నాయకులు తదితరులు 
పాల్గొ న్నారు.

మోడీ మోసపూరిత మాటలు 
నమ్మేస్థి తిలో ప్రజలు లేరు
8	రాబోయే పార్ల మెంట్ ఎన్నికల్లో  తగిన బుద్ధి  

చెబుతారు

8	కరీంనగర్ నియోజకవర్గంలో కాంగ్రె స్ అభ్యర్థి ని 
గెలిపించుకొని రాహుల్ ని ప్ర ధాని ప్ర ధానం 
చేసేందుకు పునాదులు వేద్ద ాం

8	కరీంనగర్ కాంగ్రె స్ ఎంపీ అభ్యర్థి  వెలిచాల

- జయభేరి, కరీంనగర్ :

మోడీ పదేళ్ళ పాలన తర్వాత మళ్లీ గెలవాలని కుయుక్తులు  పన్ను-
తున్నాడని, దేశంలో నిరుద్యోగం పెరిగి ప్రజలు ఆకలితో అలమ-
టిస్తున్నారని కాంగ్రెస్ పార్టీ కరీంనగర్ లోకసభ నియోజకవర్గ 
అభ్యర్థి వెలిచాల రాజేందర్ రావ్ విమర్శించారు. శుక్రవారం హు -
స్నాబాద్ నియోజకవర్గ కేంద్రంలోని ఒక ప్రైవేట్ ఫంక్షన్ హాల్లో  
రాష్ట్ర మంత్రి పొన్నం ప్రభాకర్ అధ్యక్షతన జరిగిన నియోజకవర్గ 
సన్నాహక సమావేశంలో వెలిచాల రాజేందర్ రావు ప్రసంగించా-
రు.  బిజెపి ప్రభుత్వం కుల మత విద్వేషాలను సృష్టిస్తూ తిరిగి అధి -
కారాన్ని చేజిక్కించుకునేందుకు ప్రయత్నిస్తుందన్నారు. ఏడాదికి 
రెండు కోట్ల ఉద్యోగాలు ఇస్తానన్న మోడీ పదేళ్లు  పూర్తయినప్పటికి 
కనీసం 20 వేల నిరుద్యోగులకు కూడా అవకాశం కల్పించలేదని 
విమర్శించారు. రైతులను ఇబ్బంది పెట్టిన ఘనత.. దళితులను 
చిన్నచూపు చూసిన ఘనత బిజెపి - బీఆరెస్ పార్టీలకే దక్కుతుందని 
పేర్కొన్నారు. ప్రజల సొమ్ము దోచుకొని అదాని అంబానీలకు దారా 
దత్తం చేస్తున్నారని ఆరోపించారు. దేశంలో రాహుల్ గాంధీ-నరేం -
ద్ర మోడీల మధ్య జరుగుతున్న యుద్ధంలో కాంగ్రెస్ పార్టీ భారీ 
మెజార్టీతో విజయం సాధిస్తుందని ధీమా వ్యక్తం చేశారు. ఎన్నికలు 
జరిగిన నెలలోపు మహిళలకు ఇచ్చిన హామీ మేరకు రూ.2500/- 
జమ చేయడంతో పాటు, ఆగస్టు  15న 2 లక్షల రుణమాఫీ చేస్తామ -
ని హామీ ఇచ్చారు. కాంగ్రెస్ మేనిఫెస్టో లో ఇచ్చిన ఐదు న్యాయాల 
గురించి ప్రజలకు తెలియజేసి, బిజెపి-బీఆర్ఎస్ పార్టీలో గత పదేళ్ల 
ప్రజావ్యతిరేక పాలనను గురించి ఓటర్లకు వివరించాలని తద్వారా 
పిలుపునిచ్చారు. ఈ కార్యక్రమంలో పిసిసి అధ్యక్షులు,  సత్యనా-
రాయణ, ప్రభుత్వ విప్ ఆది శ్రీనివాస్, ఆరేపల్లి మోహన్, సత్య-
నారాయణ గౌడ్, ప్రణవ్, నియోజకవర్గంలోని అన్ని మండలాల 
అధ్యక్షులు, పార్టీ ఎంపీపీలు, జడ్పిటిసిలు వివిధ విభాగాల అధ్యక్ష 
కార్యదర్శులు సర్పంచులు, నాయకులు, కార్యకర్తలు తదితరులు 
పాల్గొ న్నారు.

- జయభేరి, మేడిపల్లి :
పీర్జా దిగూడ మున్సిపల్ కార్పొరేషన్ పరిధిలో-
ని బుద్దా నగర్ లో నూతనంగా ఏర్పాటు చేసిన 
మహావీర్ బ్యాంక్ ను మేయర్ జక్క వెంకట్ 
రెడ్డి ప్రారంభించి శుభాకాంక్షలు తెలియజేయ -
డంతో పాటు వినియోగదారులకు మెరుగైన 
సేవలు అందించాలని సూచించారు. ఈ సంద -
ర్బంగా బ్యాంకు నిర్వాహకులు మాట్లా డుతూ.. 
మహావీర్ బ్యాంక్ సేవలు 25 సంవత్సరాల 
క్రితం 1999లో ప్రారంభమైంది. ఇప్పుడు 8 
శాఖలకు విస్తరించిందని పీర్జా దిగూడలో ఇది 
మా 7వ శాఖ, తదుపరి నెలలో మేడ్చల్లో  8వ 
శాఖ ప్రారంభం కానుందన్నారు. ఈ ఆర్థిక 
సంవత్సరంలో మరో 4 శాఖలను ఏర్పాటు చే-

సేవిధంగా ప్రణాళికలు సిద్ధం చేస్తున్నామన్నా-
రు. ఇక్కడ అన్ని రకాల సేవలు ఖాతా, బిసినెస్ 
ఖాతాలు, స్థిర డిపాజిట్లు  హోమ్ లోన్, బిజినెస్ 
లోన్, గోల్డ్  లోన్, వెహికల్ ఫైనాన్స్, OD, CC 
మొదలైన అన్ని రకాల లోన్లతో పాటు డిజిటల్ 
బ్యాంకింగ్ సేవలు అందుబాటులో ఉన్నాయ-
న్నారు. ఈ కార్యక్రమంలో డిప్యూటీ మేయర్ 
కుర్ర శివకుమార్ గౌడ్, కార్పొరేటర్లు  మద్ది 
యుగేందర్ రెడ్డి, కౌడే పోచయ్య, మధుసూద-
న్ రెడ్డి, ఏంపల్ల అనంత రెడ్డి, బ్యాంక్ చైర్మన్ 
అశోక్ కొఠారి,సీనియర్ వైస్ చైర్మన్ హరినా -
రాయణ్ వ్యాస్, వైస్ చైర్మన్ మహావీర్చంద్ 
కొఠారి, సిబ్బంది తదితరులు పాల్గొ న్నారు.

8	జన్యు లోపమున్న బాలునికి 
విజయవంతంగా కాలేయ మార్పిడి 
శస్త్ర చికిత్స చేసిన కేర్ హాస్పిటల్స్

8	వరుణ్ తల్లి  తన బిడ్డ  మనుగడ కోసం 
తన కాలేయంలో కొంత భాగాన్ని 
దానం చేయడానికి ఆనందంగా 
స్వచ్ఛందంగా ముందుకు రావడంతో 
వరుణ్ తన జీవతాన్ని తిరిగి 
ప్రా రంభించాడు.

- జయభేరి, హైదరాబాద్, ఏప్రిల్ 19: 

కేర్ హాస్పిటల్స్ లివర్ వైద్య బృందం విజయవంతం-
గా అత్యంత అరుదైన జన్యుపరమైన లోపం కలిగిన 
అలగిల్లీ సిండ్రోమ్ వ్యాధితో బాధపడుతున్న 12 సం-
వత్సరాల బాలుడు వరుణ్ కి కాలేయ మార్పిడి శస్త్ర-
చికిత్స చేసింది. "అత్యంత అరుదైన జన్యు పరమైన 
రుగ్మత అలగిల్లీ సిండ్రోమ్. ఒక లక్ష జననాలలో సరా 
సరిన ఒకరికంటే తక్కువ మందికి మాత్రమే ఇది సం-
భవిస్తుంది. ఈ అరుదైన స్థితిలో కాలేయం లోపల బైల్ 
డక్ట్ (పిత్త నాళాలు) కెనాల్ సిస్టమ్ అభివృద్ధి చెందదు. 
దీనివల్ల కాలేయం, రక్తంలో పిత్తరసం చేరుతుంది. ఈ 
కారణంగా కామెర్లు , తీవ్రమైన దురద వస్తాయి. తద-
నంతర కాలంలో కాలేయం విఫలమూ అవు తుంది. 
తల్లిదండ్రుల జన్యువులలో ఎవరి జన్యువులలో 
అయినా రహస్యంగా ఇది ఉంటే అది పిల్లలకు బదిలీ 
అయ్యే అవకాశం కూడా ఉంది. చిన్నారుల ఎదుగుద-
లపై కూడా ఇది తీవ్ర ప్రభా వం చూపుతుంది.
ఖగోళ భౌతిక శాస్త్రవేత్తగా నక్షత్రాలను అన్వేషించా-
లని కలలు కన్న 12 ఏళ్ల బాలుడు వరుణ్ మిత్ర, చి-
న్నప్పటి నుంచీ భయంకరమైన ఆరోగ్య సవాలును 

ఎదుర్కొన్నాడు. నిరంతర కామెర్లు , ఎదుగుదల మం-
దగించడం, తీవ్రమైన దురద, శ్వాస తీసుకోవడంలో 
ఇబ్బంది, అనేక ఇబ్బందికరమైన లక్షణాలను అధి-
గమించి, వరుణ్ కేర్ హాస్పిటల్స్లో వైద్య పురోగతిని 
పొందడంతో అతని జీవిత ప్రయాణం హృదయపూ-
ర్వక మలుపు తీసుకుందని బంజారాహిల్స్లోని కేర్ 
హాస్పిటల్స్కు చెందిన లివర్ ట్రాన్స్ప్లాం ట్ సర్జన్ డాక్టర్ 
మహ్మద్ నయీమ్ తెలిపారు. విలేకుర్ల సమావేశం సం-
దర్బంగా కేర్ హాస్పిటల్స్కు చెందిన లివర్ ట్రాన్స్ప్లాం -
ట్ సర్జన్ డాక్టర్ మహ్మద్ నయీమ్ మాట్లా డుతూ.. 
వరుణ్ యొక్క వైద్య ప్రయాణం పుట్టు కతోనే బిలియరీ 
అట్రేసియా సిండ్రోముతో మొదలై కాలక్రమేణా అతని 
పరిస్థితి మరింత దిగజారింది. అతని ఊపిరితిత్తుల 
ధమనిలో అడ్డంకిని పరిష్కరించడానికి మొదట్లో  
హార్ట్-స్టెంటింగ్ ప్రక్రియ కూడా జరగడం విశేషం, 
తమ కుమారుడి ఆరోగ్యం క్షీణించడంతో ఆందోళన 

చెందిన వరుణ్ తల్లిదండ్రులు కేర్ హాస్పిటల్స్ను 
ఆశ్రయించారుని ఆయన తెలిపారు. కేర్ హాస్పిటల్స్ 
కాలేయ వైద్య బృందం వరుణ్ ఆరోగ్యం క్షుణ్ణంగా పరి-
శీలించిన తర్వాత వరుణ్ కాలేయం, గుండెతో సహా 
బహుళ అవయవాలను ప్రభావితం చేసే అరుదైన 
జన్యుపరమైన రుగ్మత అయిన అలగిల్లే సిండ్రోమ్తో బా-
ధపడుతున్నట్లు  నిర్దారిం చారు అతని కాలేయ పనితీరు 
వేగంగా క్షీణించడం, పల్మనరీ ఆర్టరీ స్టెనోసిస్ నుండి 
ఉత్పన్నమయ్యే సమస్యలు, ఉండడంతో చికిత్స కోసం 
వివిధ స్పెషలిటీ డాక్టర్ల కలయిక అవసరం పండింది 
అని తెలిపారు. వరుణ్ తల్లి తన బిడ్డ మనుగడ కోసం 
తన కాలేయంలో కొంత భాగాన్ని దానం చేయడానికి 
ఆనందంగా స్వచ్ఛందంగా ముందుకు రావడంతో 
వరుణ్ తన జీవతాన్ని తిరిగి ప్రారంభించాడు. మా 
అబ్బాయి బలహీ నంగా ఉండటంతో పాటుగా 
బరువు బాగా తక్కువగా ఉండటం వల్ల మేము చాలా 

భయపడ్డాను . ట్రాన్స్ ప్లాం ట్ లాంటి సర్జరీకి అతను 
తట్టు కోగలడా లేదా అన్నది మాకు చాలా భయంగా 
ఉండేది. కానీ డాక్టర్లు , సర్సుల అంకిత భావం, వారి 
కష్టం కారణంగా అతనికి పునర్జన్మ వచ్చింది. అతను 
కామెర్ల బారిన పడకుండా ఉండటం ఓ అద్భు తంగా 
ఉంది. అతని జీవితంలో తొలిసారిగా అతను దురదలు 
లేకుండా ఉండగలిగాడు" అని అతని తల్లి తెలిపారు. 
"అతి బలహీ నమైన, సున్నితమైన చిన్నా రికి అత్యంత 
క్లిష్టమైన కాలేయ మార్పిడి శస్త్రచికిత్స చేయడం మా 
మల్టీ డిసిప్లీనరీ బృందం యొక్క విజయవంతమైన 
నైపు ణ్యాలు, కేర్ ఆసుపత్రి వద్ద ఉన్న అత్యాధునిక సదు-
పాయాలకు ఉదాహరణగా నిలుస్తుంది" ఆసుపత్రి చీఫ్ 
ఆపరేటింగ్ ఆఫీసర్ సయెద్ కమ్రాన్ తెలిపారు. ఈ సం-
దర్బంగా ఆసుపత్రి మెడికల్ సుపీరిఇండెంట్ డాక్టర్ 
అజిత్ సింగ్, అనేస్తాసియా విభాగ డాక్టర్లు , ఇతర వైద్య 
సిబంది పాల్గొ న్నారు.

"మహావీర్ బ్యాంక్ "ప్రారంభహోత్సవంలో పాల్గొ న్న బోడుప్పల్ మున్సిపల్ 5వ 
డివిజన్ కార్పొరేటర్ సింగిరెడ్డి పద్మారెడ్డి.  పీర్జా దిగూడ మున్సిపల్ కార్పొరేషన్ 
వరంగల్ హైవే పిల్లర్ నెంబర్ 87వద్ద నూతనంగా ఏర్పాటుచేసిన మహావీర్ 
బ్యాంక్ ను బోడుప్పల్ మున్సిపల్ 5వ డివిజన్ కార్పొరేటర్ సింగిరెడ్డి పద్మారెడ్డి 
ప్రారంభించారు.

- జయభేరి, మేడిపల్లి 

యువత రాజకీయాల్లో కి రావాలి 
8	ఓరుగంటి వెంకటేశ్వర్లు  యాదవ్

8	మల్కాజిగిరి ఎంపీ అభ్యర్థి గా నామినేషన్ దాఖలు

- జయభేరి, మేడ్చల్ :

చెదలు పట్టిన రాజకీయాలను మార్చడానికి కొత్త తరం యువత ముందుకు 
రావాలని విద్యావేత్త ఓరుగంటి వెంకటేశ్వర్లు  యాదవ్ అన్నారు. శుక్రవారం నా-
మినేషన్ పత్రాలను ఎన్నికల అధికారి, మేడ్చల్ మల్కాజ్గిరి కలెక్టర్ గౌతమ్ పోట్రు  
అందజేసారు.ఈ సందర్భంగా ఓరుగంటి వెంకటేశ్వర్లు  యాదవ్ మీడియాతో 
మాట్లా డుతూ చెదలు పట్టిన రాజకీయాలను మార్చడానికి కొత్త తరం యువకులు 
ముందుకురావాలని పిలుపునిచ్చారు. ప్రజలు కోసం భవిష్యత్తు తరాలకోసం 
ధైర్యంతో ముందుకు వచ్చానని మల్కాజిగిరి ప్రజలు వారి అమూల్యమైన ఓటు 
వేసి తనకు అవకాశం ఇస్తే తన మిగిలిన జీవితాన్ని ప్రజాసేవ చేయటానికి ఉప-
యోగిస్తానని ఓరుగంటి వెంకటేశ్వర్లు  యాదవ్ తెలిపారు. ఈ ఎన్నికల్లో  ఎన్నికల 
సంఘం ఈ ఎన్నికలను పారదర్శకంగా నిర్వహించాలని, ఓటర్లను ప్రలోభపెట్ట -
డానికి డబ్బు, మద్యం ఇతర బహుమతులను నివారించాలనీ కోరారు.

దేశంలో సుస్థి ర పాలన 
బిజెపితోనే సాధ్యం 
8	మల్కాజిగిరి బిజెపి ఎంపీ అభ్యర్థి  ఈటల రాజేందర్ ముదిరాజ్

8	సూతరిగుడాలో ఈటల సమక్షం లో బీజేపీ లో చేరికలు

- జయభేరి, మేడ్చల్ :

దేశంలో సుస్థిర పాలన బిజెపితోనే సాధ్యం అని మాజీ మంత్రి మల్కాజిగిరి 
బిజెపి ఎంపీ అభ్యర్థి ఈటల రాజేందర్ ముదిరాజ్ అన్నారు. శుక్రవారం 
గుండ్లపోచంపల్లి మున్సిపాలిటీ పరిదిలోని సూతరిగుడాలో స్థాని క కౌన్సిలర్ 
రజిత వెంకటేష్ ముదిరాజ్ ఆధ్వర్యంలో బిఆర్ఎస్, కాంగ్రెస్ పార్టీలకు చెందిన 
దాదాపు 150 మంది నాయకులు ఎంపీ అభ్యర్థి ఈటల రాజేందర్ సమక్షంలో 
భారతీయ జనతా పార్టీలో చేరారు. ఈ సందర్భంగా ఈటల రాజేందర్ మాట్లా -
డుతూ దేశాభివృద్ధితోపాటు ప్రజలకు సుస్థిర, సుపరిపాలన అందించడం నరేం -
ద్రమోదీ సారధ్యంలోని భాజపాతోనే సాధ్యమవుతుందన్నారు. పదేళ్ల పాలనలో 
ప్రధాని మోదీ ఒక్క రోజు కూడా సెలవు తీసుకోకుండా దేశాభివృద్ధికి నిరంతరం 
పాటు పడ్డా రని ఈటల తెలిపారు. మల్కాజిగిరి పార్లమెంట్ ఎన్నికల్లో  బీజేపీ 
గెలుపు ఖాయమని ఆయన ధీమా వ్యక్తం చేశారు. ఈ ప్రాంతంలో గత 30 
ఏళ్లు గా ఇక్కడి సమస్యలు తెలిసిన వాడిని అని ఈ ఎన్నికల్లో  తనకు మద్దతుగా 
ఇక్కడి ప్రజలు మద్దతుగా ఉండాలని ఆయన కోరారు. ఈ కార్యక్రమంలో జిల్లా  
అధ్యక్షుడు పి.విక్రం రెడ్డి, అసెంబ్లీ కన్వీనర్ అమరం మోహన్ రెడ్డి, కౌన్సిలర్లు  
సరస్వతి, మల్లికార్జు న్, హంసా రాణి, మున్సిపల్ అధ్యక్షుడు ఉషిగారి శ్రీనివాస్ 
ముదిరాజ్  సుతార్గూ డ మాజీ ఉపసర్పంచ్ శ్రీనివాస్, సాయి, చంచల సురేష్, 
కృష్ణ, వినోద్, నవనీత, వినయ్ తదితరులు పాల్గొ న్నారు.

ప్రభుత్వ డిగ్రీ కళాశాల లో ఎంటర్ 
ప్రీమియర్ షిప్ డెవలప్మెంట్ ప్రోగ్రాం

- జయభేరి, దేవరకొండ :

 ఎం.కే.ఆర్ ప్రభుత్వ డిగ్రీ కళాశాల దేవరకొండ లో వాణిజ్యశాస్త్ర విభాగం అండ్ 
ఎంటర్ ప్రీనీయర్ షిప్ డెవలప్మెంట్ సెల్ ఆధ్వర్యంలో "ఎంటర్ ప్రీమియర్ షిప్ 
డెవలప్మెంట్ "అనే అంశం మీద డాక్టర్ ఎన్ శ్రీనివాస్ అసిస్టెంట్ ప్రొఫెసర్ ఆఫ్ 
కామర్స్ ప్రభుత్వ డిగ్రీ కళాశాల వనపర్తి గారు అతిధి ఉపన్యాసం  ఇవ్వడం 
జరిగింది. ఈ సందర్భంగా ఏర్పాటు చేసిన సమావేశానికి కళాశాల ప్రిన్సిపాల్ 
డాక్టర్. రమావత్ రవి అధ్యక్షత వహించారు. ఈ సందర్భంగా ఆయన మా-
ట్లా డుతూ.. విద్యార్థు లు నూతన ఆవిష్కరణల వైపు దృష్టి సారించాలన్నారు. 
అనంతరం ముఖ్యఅతిథి డాక్టర్ ఎన్ శ్రీనివాస్ మాట్లా డుతూ.. భారత దేశంలో 
వ్యాపార అవకాశాలు పెంపొందించుటకు విద్యార్థు లు గ్రామీణ ప్రాంతాలలో, 
వ్యాపార సంస్థలని స్థా పించుటకు అవసరమైన నైపుణ్యాలను, పెంపొందించు -
కోవాలన్నారు. ఈ కార్యక్రమంలో కళాశాల వైస్ ప్రిన్సిపాల్ డాక్టర్. సిహెచ్ 
రామరాజు, వాణిజ్య శాస్త్ర విభాగాధిపతి డాక్టర్ ఎస్ శారదా దేవి, అధ్యాపకులు 
ఎన్ బాల, అకాడమిక్ కోఆర్డినేటర్ సిహెచ్ లింగమయ్య తదితర అధ్యాపక, 
అధ్యాపకేతర బృందంతో పాటు, విద్యార్థిని విద్యార్థు లు పాల్గొ న్నారు.

మహావీర్ బ్యాంక్ ను 
ప్రా రంభించిన మేయర్ జక్క

ఒక్కసారి రాగిడికి అవకాశం ఇవ్వండి

తన బిడ్డ  మనుగడ కోసం 

తన కాలేయం దానం

బాలికల గురుకుల 
పాఠశాలలో ఫుడ్ పాయిజన్

- జయభేరి, సూర్యాపేట:

నేరేడుచర్ల మండలం   చిల్లపల్లి మహాత్మ జ్యోతిరావు పూలే బాలికల గురుకుల పా -
ఠశాలలో ఫుడ్ పాయిజన్...నలుగురి పిల్లలకు అస్వస్థత( వాంతులు) నేరేడుచెర్ల 
ప్రభుత్వ హాస్పిటల్ కి తరలింపు ఉదయం ఆల్ఫాహారంలో భాగంగా భాగంగా 
ఇడ్లీ తీసుకోవడం వల్ల సంజన,ప్రణీత,లావణ్య,వసంత రాశి అనే బాలికలకు 
వాంతులు కావడం జరిగింది వీరందరూ 5వ తరగతి చదువుతున్న బాలికలు 
తల్లిదండ్రులు కు సమాచారం ఇవ్వడంతో ఇద్దరు బాలికను తల్లిదండ్రులు వచ్చి 
ఇంటికి తీసుక వెళ్లడం జరిగింది మిగిలిన బాలికలు నేరేడుచెర్ల ప్రభుత్వ హాస్పిట-
ల్ కి తరలించారు బాలికలు చికిత్స నిమిత్తం కొలుకున్నారని డాక్టర్లు   తెలిపారు 
మిగిలిన ఇద్దరను తల్లిదండ్రులు వచ్చి ఇంటికి తీసుకొని వెళ్లడం జరిగింది.

పిఎంఆర్ గ్రాండ్ హోటల్ లో తనిఖీలు
8	పురుగులు పట్టి న ఆహార పదార్దా లు స్వాధీనం

- జయభేరి, జగిత్యాల:

జగిత్యాల జిల్లా  కేంద్రంలోని పిఎంఆర్  గ్రాండ్ హోటల్ లో ఫుడ్ సేఫ్టీ ఆఫీసర్ 
తనిఖీలు జరిపారు. స్టో ర్ రూం లో పురుగులతో నిండిన ఉన్న బియ్యం, నువ్వులు, 
పప్పులు, ఇతర సామాని గుర్తించారు. ఎక్స్పైర్ అయిన ఫుడ్ రా మెటీరియల్స్ 
వాడుతున్నట్లు  గుర్తించారు.  తనిఖీ చేసి స్టో ర్ రూమ్, కిచెన్ ను సీజ్ చేసారు

కృష్ణా  జలాల విషయంలో 
ప్రభుత్వం నిర్లక్ష్యంగా వుంది

- జయభేరి, హుజుర్నగర్:

కృష్ణా  జలాల విషయంలో కాంగ్రెస్ ప్రభుత్వం నిర్లక్ష్యంగా వ్యవహరిస్తుందని 
మరోసారి తేటతెల్లమైందని మాజీ మంత్రి సూర్యపేట ఎమ్మెల్యే జగదీశ్ రెడ్డి 
ఆరోపించారు. నల్లగొండ, సూర్యపేట జిల్లా ల దాహార్తిని తీర్చడంతోపాటు.. ఆప-
త్కాలంలో విద్యుత్తు అవసరాన్ని తీర్చే "టెయిల్ పాండ్" నుంచి నీటిని పొరుగు 
రాష్ట్రం అడ్డదారుల్లో  ఖాళీ చేస్తే.. ముఖ్యమంత్రి సహా జిల్లా  మంత్రులకు సోయి 
లేదన్నారు. కాంగ్రెస్ ప్రభుత్వ నిర్వాకంతో.. నల్లగొండ జిల్లా  మరోసారి ఫ్లోరై డ్ 
రక్కసికి బలయ్యే ప్రమాదం ఉందని ఆయన ఆందోళన వ్యక్తం చేశారు. టెయిల్ 
పాండ్ నీటి చౌర్యానికి సీఎం రేవంత్, జిల్లా  మంత్రులదే బాధ్యత వహించాలని 
జగదీష్ రెడ్డి డిమాండ్ చేశారు. కాంగ్రెస్ నాయకులు ఎంపీ ఓట్ల కోసం వచ్చి-
నప్పుడు.. కృష్ణా  జలాల దోపిడిపై ఎక్కడికి అక్కడే నిలదీయాలంటూ ఆయన 
ప్రజలకు పిలుపునిచ్చారు. వెంటనే ప్రభుత్వం టెయిల్ పాండ్ విషయంలో స్పం -
దించకపోతే.. ప్రజా ఉద్యమానికి శ్రీకారం చూద్దా మని మాజీమంత్రి సూర్యాపేట 
ఎమ్మెల్యే జగదీశ్ రెడ్డి హెచ్చరించారు.

ఐపిఎల్  టికెట్లను  బ్లా క్ అమ్ముతున్న 
ఇద్ద రు యువకులు అరెస్టు

- జయభేరి, హైదరాబాద్:
కొండపూర్  ప్రాంతంలో ఐపీఎల్ టికెట్ లను బ్లా క్ లో వికారైస్తున్నార నే 
సమాచారం తో ముగ్గు రు సాఫ్ట్వేర్ ఉద్యోగులను పోలీసులు అరెస్టు  చేనసారు. 
వారి నుండి 15 ఐపీఎల్ క్రికెట్ మ్యాచ్ సన్ రైజర్స్ V/s రాయల్ ఛాలెంజర్ 
టిక్కెట్లను స్వాధీనం చేసుకున్నారు వీరు ఒక్కో టిక్కెట్కు *రూ.10,000/- నుండి 
రూ.15,000/ - బ్లా క్లో   అక్రమంగా విక్రయిస్తున్నారు. నిందితులు ఇస్నాపూర్ కు 
చెందిన  సొంతూరి మధుబాబు, సైనిక్ పూరికి చెందిన మాథ్యూ రోడ్రిక్స్,కొం -
డాపూర్ లో వుంటున్న నిజంతన్ ఎలంగోవన్. మాదాపూర్ పోలీసులు కేసు 
దర్యాప్తు చేస్తున్నారు

కాంగ్రెస్ గెలుపుకు 
కార్యకర్తలు కృషి చేయాలి

- జయభేరి, హుస్నాబాద్ :

కరీంనగర్ పార్లమెంట్ ఎన్నికల్లో  లక్ష ఓట్ల మెజారిటీతో కాంగ్రెస్ పార్టీ 
గెలుపుకు కార్యకర్తలందరూ కష్టపడి పని చెయ్యాలని మంత్రి పొన్నం ప్రభాకర్ 
సూచించారు. సిద్దిపేట జిల్లా  హుస్నాబాద్ మండలం పోతారం (ఎస్) లోని 
శుభం గార్డెన్ లో హుస్నాబాద్ నియోజకవర్గ కాంగ్రెస్ పార్టీ శ్రేణుల పార్లమెంట్ 
ఎన్నికల సన్నాహక సమావేశంలో మంత్రి పొన్నం ప్రభాకర్ పాల్గోని  మాట్లా డా-
రు. ఈ సందర్భంగా మంత్రి పొన్నం ప్రభాకర్ మాట్లా డుతూ కొత్త రేషన్ కార్డు లు 
త్వరలో రాబోతున్నాయని, వచ్చే ఆగష్టు  15 లోపు తమ ప్రభుత్వం రైతులకు 
రెండు లక్షల రూపాయల రుణమాఫీ చేస్తుందన్నారు. వచ్చే వానాకాలం పంటకి 
500 రూపాయల బోనస్ ఇస్తామన్నారు. కరీంనగర్ పార్లమెంట్ సభ్యుడు 
బండి సంజయ్ నియోజకవర్గ అభివృద్ధికి ఏమైనా చేశాడా, ఏదైనా గ్రామంలో 
తిరిగాడా అని ప్రశ్నించారు. బిఆర్ఎస్ ఎంపీ అభ్యర్థి వాళ్ళ పార్టీ నేతలకు కూడా 
చెయ్ కలుపరని ఎద్దేవా చేశారు. తాను ఎంపీగా అయిదు సంవత్సరాలు ఏం 
చేశానో, ఎంపీలు గా బండి సంజయ్, వినోద్ కుమార్ ఏం చేశారో చర్చకు సిద్ధ -
మన్నారు. బండి సంజయ్ ఎంపీగా రాష్ట్రాని కి ఒక్క పరిశ్రమ తేలేదని, బిఆర్ఎస్ 
పార్టీ చేసింది ఏమీ లేదని, బిఆర్ఎస్ కు ఓటు వేసి వృధా చేసుకోకుండా కాంగ్రెస్ 
పార్టీకి ఓటు వేయాలన్నారు. కరీంనగర్ ఎంపీ అభ్యర్థి ఎంపిక పార్టీ అధిష్టా నం 
చూసుకుంటుందని, హుస్నాబాద్ నియోజకవర్గంలోని 304 బూతులలో పార్టీ 
అభ్యర్థికి మెజారిటీ వచ్చేలా ప్రతి కార్యకర్త కృషి చేయాలన్నారు.

కేంద్రమంత్రి రాజ్ నాథ్ సింగ్ 
హెలికాప్ట ర్ లో తనిఖీలు

- జయభేరి, హైదరాబాద్:

లోకసభ ఎన్నికల ప్రచార నిమిత్తం ఖమ్మం జిల్లా కు వచ్చిన  కేంద్ర రక్షణ శా -
ఖామంత్రి రాజ్ నాథ్ సింగ్ ప్రయాణించిన హెలికాప్టర్ ను ఎన్నికల ఫ్లయింగ్ 
స్క్వాడ్ బృందం జిల్లా  సాంఘీక సంక్షేమ అధికారి కె. సత్యనారాయణ నేతృ-
త్వంలో తనిఖీలు చేసింది. ఈ సందర్భంగా శిక్షణ సహాయ కలెక్టర్ మిర్నల్ 
శ్రేష్ఠ వున్నారు.

- జయభేరి, మేడిపల్లి :

పీర్జా దిగూడ మున్సిపల్ కార్పొరేషన్ బీఆర్ఎస్ పార్టీ 
కార్యాలయంలో మేయర్ జక్క వెంకట్ రెడ్డి అధ్య-
క్షతన నూతన సమన్వయ కమిటీల ఏర్పాటులో 
భాగంగా నిర్వహించిన సమావేశంలో 2వ డివిజన్ 
బీఆర్ఎస్ నాయకులు, కార్యకర్తలు,పార్టీ శ్రేణులు 
పెద్ద సంఖ్యలో పాలొన్ని సమగ్రంగా చర్చించి నూతన 
డివిజన్ కమిటీ ఎన్నుకోవడం జరిగింది. అధ్యక్షులు 
పగడాల బాలరాజు, వర్కింగ్ ప్రెసిడెంట్ వరికల శ్రీని-
వాస్, ప్రధాన కార్యదర్శి ఉపేందర్ కూరెళ్ళ, కోశాధికా-
రి పెద్ది గిరీష్ శ్రీ వాస్తవ, ఉపాధ్యక్షులు దంతూరి నర్స-
య్య, కానుగంటి గంగులు, మేకల రాజు సహాయ 
కార్యదర్శి ఆరుట్ల నవీన్ కుమార్ రెడ్డి, సలహాదారు-
లు.. బండారి మల్లేష్, విష్ణు దాస్ రాధా కిషన్ రావు, 
శ్రీ రామోజు శంకరా చారి, చాడా సురేందర్ రెడ్డి, 
దిండిగల పురుషోత్తం, అంజయ్య, యూత్ ప్రెసిడెం-
ట్ లాకావత్ కిరణ్ నాయక్, వర్కింగ్ ప్రెసిడెంట్ N. 
ప్రసాద్ గౌడ్, జనరల్ సెక్రెటరీ శ్రీకాంత్ రెడ్డి, వైస్ ప్రసి-

డెంట్ ధరవత్ రాజా, జాయింట్ సెక్రెటరీ కానుగంటి 
అశోక్. ఈ కార్యక్రమంలో కార్పొరేటర్లు  కొల్తూరి 
మహేష్, మద్ది యుగేందర్ రెడ్డి, కౌడే పోచయ్య, మధు-
సూదన్ రెడ్డి, ఏంపల్ల ఆనంతరెడ్డి, దొంతిరి హరిశంక-

ర్ రెడ్డి, నాయకులు లేతాకుల రఘుపతిరెడ్డి, బండారి 
రవీందర్, ఏనుగు మనోరంజన్ రెడ్డి, మహిళా అధ్యక్షు-
రాలు నిర్మల, యూత్ అధ్యక్షులు ప్రభు, జోగి రెడ్డి కలిసి 
వారికి శుభాకాంక్షలు తెలియజేయడంతో పాటు బీఆ-

ర్ఎస్ పార్టీని బలోపేతం చేయడంలో ప్రతి ఒక్కరూ 
భాగస్వాములు కావాలని సూచించారు. ఈకార్యక్ర-
మంలో రెండవ డివిజన్ పార్టీ శ్రేణులు పెద్ద సంఖ్యలో 
పెద్ద సంఖ్యలో పాల్గొ న్నారు.

నూతన సమన్వయ కమిటీల ఏర్పాటు

మొదట చెనన్ై టాపార్డర్‌ పనిపట్టి ఆ జట్టును  
నిలువరించిన లక్నో ఆ తర్వాత బ్యాటింగ్‌లోనూ 
రెచ్చిపోయి రికార్డు  ఛేదనను మరో ఓవర్‌ ఉండగానే 
ఛేదించింది. చెనన్ైని బ్యాటింగ్‌లో జడేజా, రహానే 
ఆదుకోగా ఆఖర్లో  ధోనీ మెరుపులతో ఆ జట్టు  గౌరవ-
ప్రదమైన స్కోరు సాధించింది.
వరుసగా రెండు మ్యాచ్‌లలో ఓటమి తర్వాత లక్నో 
సూపర్‌ జెయింట్స్‌ మళ్లీ విజయాల బాట పట్టింది. 
బౌలర్లకు అనుకూలంగా ఉంటూ బ్యాటర్లకు 
కొరకరాని కొయ్యగా మారిన లక్నో పిచ్‌పై రికార్డు  
ఛేదనను విజయవంతంగా పూర్తి చేసింది. చెనన్ై 
నిర్దేశించిన 177 పరుగులు ఛేదనను మరో ఓవర్‌ 
మిగిలుండగానే 8 వికెట్ల తేడాతో గెలుపొందింది. 
నిర్జీవమైన లక్నో పిచ్‌పై డికాక్‌ (43 బంతుల్లో  
54, 5 ఫోర్లు , 1 సిక్స్‌), రాహుల్‌ (53 బంతుల్లో  

82, 9 ఫోర్లు , 3 సిక్సర్లు ) రికార్డు  భాగస్వామ్యంతో 
ఆ జట్టు  19 ఓవర్లలోనే లక్ష్యాన్ని పూర్తిచేసింది. 
తొలుత సీఎస్‌కేను లక్నో బౌలర్లు  కట్టడి చేయడంతో 
ఆ జట్టు  నిర్ణీత 20 ఓవర్లలో 6 వికెట్ల నష్టాని కి 
176 పరుగులు చేసింది. రవీంద్ర జడేజా (40 
బంతుల్లో  57 నాటౌట్‌, 5 ఫోర్లు , 1 సిక్సర్‌), రహానే 
(36)రాణించారు. రాహుల్‌కు ‘ప్లేయర్‌ ఆఫ్‌ ది 
మ్యాచ్‌’ అవార్డు  దక్కింది. ఆరంభ మ్యాచ్‌లలో 
అదరగొట్టిన రచిన్‌ (0) మరోసారి నిరాశపరచగా 
కెప్టెన్‌ రుతురాజ్‌ (17) విఫలమయ్యాడు. నాలుగో 
స్థా నంలో వచ్చిన జడేజా.. ఓపెనర్‌ రహానే (36) 
తో కలిసి వికెట్లను కాపాడుకుంటూనే రన్‌రేట్‌ 
పడిపోకుండా పరుగులు రాబట్టా రు. మూడో 
వికెట్‌కు 35 పరుగులు జోడించిన ఈ జోడీని 
కృనాల్‌ విడదీశాడు. అతడు వేసిన 9వ ఓవర్లో  

రహానే క్లీన్‌బౌల్డ్‌ అవగా ఈ సీజన్‌లో జోరుమీదున్న 
దూబే (3)ను స్టో యినిస్‌ పెవిలియన్‌కు పంపాడు. 
రహానే స్థా నంలో వచ్చిన రిజ్వి (1) ప్రభావం 
చూపకుండానే చేతులెత్తేయడంతో చెనన్ై కష్టాల్లో   
పడింది. ఈ క్రమంలో జడ్డూ .. మోయిన్‌ అలీ (30) 
సీఎస్‌కే బండిని లాగించాడు. 36 బంతుల్లో నే జడ్డూ  
అర్ధ సెంచరీ పూర్తయింది. 18వ ఓవర్లో  హ్యాట్రిక్‌ 
సిక్సర్లు  కొట్టిన అలీ.. చెనన్ై ఇన్నింగ్స్‌కు ఊపు తెచ్చే 
ప్రయత్నం చేశాడు. కానీ మరుసటి బంతికే అతడు 
బదోని చేతికి చిక్కాడు. 13 బంతులు మిగిలుండగా 
క్రీజులోకి వచ్చిన ధోనీ.. 4, 6, 6, 4, 4 తో చెనన్ైకి 
పోరాడే స్కోరును అందించాడు. లక్ష్య ఛేదనలో 
లక్నోకు ఓపెనర్లు  తిరుగులేని ఆరంభాన్నిచ్చారు. 
పవర్‌ ప్లేలో ఈ జోడీ చెనన్ై బౌలర్లపై పూర్తి ఆధిప-
త్యం చెలాయించి 54 పరుగులు చేసింది. 9వ 

ఓవర్లో  డికాక్‌ ఇచ్చిన క్యాచ్‌ను షార్ట్‌ థర్డ్‌మెన్‌ వద్ద 
పతిరాన జారవిడవడంతో అతడు ఆ అవకాశాన్ని 
సద్వినియోగం చేసుకున్నాడు. జడ్డూ నే వేసిన 11వ 
ఓవర్లో  బౌండరీతో 31 బంతుల్లో నే అర్ధ సెంచరీ 
పూర్తిచేశాడు. ముస్తాఫిజుర్‌ 15వ ఓవర్లో  డికాక్‌ 
ధోనీకి క్యాచ్‌ ఇవ్వడంతో 134 పరుగుల తొలి వికెట్‌ 
భాగస్వామ్యానికి తెరపడింది. ఈ పిచ్‌పై ఏ వికెట్‌కు 
అయినా ఇదే అత్యుత్తమ భాగస్వామ్యం. రాహుల్‌, 
డికాక్‌ ఔట్‌ అయినా పూరన్‌ (23 నాటౌట్‌), స్టో యి-
నిస్‌ (8 నాటౌట్‌)గెలుపు లాంఛనాన్ని పూర్తిచేశారు.
సంక్షిప్త స్కోర్లు  చెనన్ై : 20 ఓవర్లలో 176/6 (జడేజా 
57 నాటౌట్‌, రహానే 36, స్టో యినిస్‌ 1/7, కృనాల్‌ 
2/16). లక్నో : 19 ఓవర్లలో 180/2 (రాహుల్‌ 
82, డికాక్‌ 54, పతిరాన 1/29, ముస్తాఫిజుర్‌ 
1/43)

చెన్నైని 
చిత్తు చేసిన లక్నో
రాహుల్‌, డికాక్‌ రికార్డు  భాగస్వామ్యం
జడేజా, ధోనీ మెరుపులు వృథా

బౌలర్లకు అనుకూలించే 
లక్నో పిచ్‌పై కేఎల్‌ రాహుల్‌, 
క్వింటన్‌ డికాక్‌ 
శివాలెత్తడంతో చెన్నై 
నిర్దేశించిన 177 పరుగుల 
లక్ష్యం చిన్నబోయింది. చెన్నై 
సూపర్‌ కింగ్స్‌ (సీఎస్‌కే) 
బ్యాటర్లు  క్రీజులో నిలవడానికే 
తంటాలుపడ్డ పిచ్‌పై ఈ 
ఇద్దరూ రికార్డు  స్థా యిలో 
తొలి వికెట్‌కు 134 
పరుగులు జోడించి లక్నో 
సూపర్‌ జెయింట్స్‌ 
(ఎల్‌ఎస్‌జీ)కు ఈ సీజన్‌లో 
నాలుగో విజయాన్ని 
అందించారు. 



భయపెట్టే బాక్‌
‘అరణ్మనై’ ఫ్రాంఛైజీ సిరీస్‌లో వస్తు న్న నాలుగో చిత్రం ‘బాక్‌’. స్వీయ దర్శకత్వంలో సుందర్‌ సి హీరోగా నటిస్తు న్న ఈ సినిమాలో 
తమన్నా, రాశీఖన్నా కథానాయికలు. తెలుగు, తమిళ భాషల్లో  మే 3న ప్రేక్షకుల ముందుకురానుంది. తొలుత ఈ చిత్రాన్ని ఈ 
నెల 26న విడుదల చేస్తు న్నట్లు  ప్రకటించారు. అయితే ఎండల తీవ్రత దృష్ట్ యా మే 3కి వాయిదా వేశామని మేకర్స్‌ తెలిపారు. 
‘హారర్‌ థ్రిల్లర్‌ కథాంశమిది. తమన్నా శివాని పాత్రలో కనిపిస్తుం ది. త్వరలో ట్రైలర్‌ను విడుదల చేయబోతున్నాం’ అని చిత్రబృం-
దం పేర్కొంది. వెన్నెల కిషోర్‌, శ్రీనివాసులు, ఢిల్లీ గణేష్‌ తదితరులు నటిస్తు న్న ఈ చిత్రానికి సినిమాటోగ్రఫీ: ఇ. కృష్ణమూర్తి, 
సంగీతం: హిప్‌హాప్‌ తమిళ, తెలుగు రిలీజ్‌: ఏషియన్‌ సురేష్‌ ఎంటర్‌టైన్‌మెంట్‌, కథ, దర్శకత్వం: సుందర్‌ సి.

బుట్ట బొమ్మ 
కొత్త  
ప్రేమాయణం
మంగళూరు సోయగం పూజాహెగ్డే సరికొత్త ప్రే-
మాయణం ఇప్పుడు బాలీవుడ్‌లో హాట్‌టాపిక్‌గా 
మారింది. హిందీ సీరియల్‌ నటుడు, బిగ్‌బాస్‌ 
సీజన్‌ 10 ఫేమ్‌ రోహన్‌ మెహ్రతో ఈ అమ్మడు 
ప్రేమలో ఉందని ప్రచారం జరుగుతున్నది. గత 
కొంతకాలంగా పూజా హెగ్డే హాజరవుతున్న ప్రతి 
ప్రైవేట్‌ ఫంక్షన్స్‌లో రోహన్‌ మోహ్ర దర్శనమి-
స్తు న్నాడు. ఇటీవల పూజాహెగ్డే తన కుటుంబ 
సభ్యులతో ఓ రెస్టా రెంట్‌కు వెళ్లగా అక్కడ కూడా 
రోహన్‌ మెహ్ర కనిపించారు. పూజా ఫ్యామిలీ 
మెంబర్స్‌తో కలిసి ఫొటోలకు ఫోజులిచ్చాడు. 
దీంతో ఈ భామ అతనితో డేటింగ్‌లో ఉన్నట్లు  
వార్తలొస్తు న్నాయి. వారిద్దరి బంధానికి కుటుంబ 
సభ్యుల ఆమోదం ఉందని అంటున్నారు. ఆ 
కారణంగానే పూజా హెగ్డే కుటుంబ సభ్యులతో 
కూడా రోహన్‌ మెహ్ర సన్నిహితంగా ఉంటున్నా-
డని చెబుతున్నారు. అయితే వారిద్దరిలో ఎవరో 
ఒకరు స్పందిస్తేనే కానీ ఈ కొత్త ప్రేమకథలోని 
నిజానిజాలేమిటో తెలుస్తా యని అభిమానులు 
అనుకుంటున్నారు. గత రెండేళ్లుగా తెలుగు సిని-
మాలకు దూరంగా ఉంటున్నది పూజాహెగ్డే. ప్ర-
స్తు తం ఈ భామ హిందీలో ‘దేవా’ అనే చిత్రంలో 
నటిస్తు న్నది.

హిందీ హక్కులు 
200కోట్లు
అల్లు  అర్జున్‌  కథానాయకుడిగా సుకుమార్‌ దర్శకత్వంలో 
తెరకెక్కుతున్న ‘పుష్ప-2’ (ది రూల్‌) చిత్రంపై దేశవ్యాప్తం -
గా భారీ అంచనాలు నెలకొని ఉన్న విషయం తెలిసిందే. 
‘పుష్ప-ది రైజ్‌’ పాన్‌ ఇండియా స్థా యిలో సంచలనం 
సృష్టించడంతో సీక్వెల్‌ కోసం అభిమానులు ఆతృతగా 
ఎదురుచూస్తున్నారు. ఆగస్ట్‌ 15న ఈ చిత్రం ప్రపంచవ్యా -
ప్తంగా ప్రేక్షకుల ముందుకు రానుంది. కొద్ది రోజుల క్రితం 
బన్నీ పుట్టిన రోజు సందర్భంగా విడుదల చేసిన టీజర్‌ 
సోషల్‌మీడియాలో రికార్డు లు క్రియేట్‌ చేసింది. గంగమ్మ 
జాతరలో అమ్మవారి గెటప్‌లో అల్లు  అర్జున్‌  పర్‌ఫార్మెన్స్‌ 
అందరినీ ఆకట్టు కుంది. టీజర్‌తో సినిమాపై మరింతగా 
అంచనాలు పెరిగాయి. ఈ నేపథ్యంలో ‘పుష్ప-2’ హిందీ 
థియేట్రికల్‌ హక్కులను 200కోట్లకు కొనుగోలు 
చేశారని బాలీవుడ్‌ ట్రేడ్‌ వర్గాల్లో   వినిపిస్తున్నది. ప్రముఖ 
నిర్మాత, డిస్ట్రిబ్యూటర్‌ అనిల్‌ తడానీ ఈ సినిమా రైట్స్‌ను 
సొంతం చేసుకున్నారని సమాచారం.

విశాల్ ‘రత్నం’ 
ప్రీ రిలీజ్ ఈవెంట్ క్యాన్సిల్.. 
కారణం ఏంటంటే.?
త‌మిళ న‌టుడు హీరో విశాల్ చాలా రోజులు త‌ర్వాత ‘రత్నం’ అంటూ 
ఊర‌మాస్ సినిమాతో ప్రేక్ష‌కుల ముందుకు వ‌స్తున్నాడు. ఈ సినిమాకు 
సింగం చిత్రాల ఫేమ్ హరి దర్శకత్వం వ‌హిస్తుండ‌గా.. ప్రియా భవానీ 
శంకర్‌ కథానాయికగా న‌టిస్తుంది. స్టో న్‌బెంచ్‌ ఫిల్మ్స్‌, జీ స్టూడి యోస్‌ 
సంయుక్తంగా తెరకెక్కిస్తున్న ఈ చిత్రానికి కార్తికేయన్‌ సంతానం 
నిర్మాత. రీసెంట్‌గా షూటింగ్ పూర్తి చేసుకున్న ఈ చిత్రం ప్ర‌స్తుతం పోస్ట్ 
ప్రోడ‌క్ష‌న్ ప‌నుల్లో  బిజీగా ఉంది. ఈ సినిమాను తెలుగు, త‌మిళ భాష‌ల్లో  
వ‌ర‌ల్డ్  వైడ్‌గా ఏప్రిల్ 26న విడుద‌ల చేయ‌నున్న‌ట్లు  మేక‌ర్స్ ప్ర‌క‌టించిన 
విష‌యం తెలిసిందే. ఇక విడుద‌ల తేదీ ద‌గ్గ‌ర ప‌డ‌టంతో ప్ర‌మోష‌న్స్ 
వేగం పెంచింది చిత్ర‌యూనిట్. ఇందులో భాగంగా రీసెంట్‌గా ట్రైల‌ర్ 
విడుద‌ల చేయ‌గా.. యూట్యూబ్‌లో రికార్డ్స్ దూసుకుపోతుంది. ఇదిలా -
వుంటే.. ఈ సినిమా ప్రీ రిలీజ్ వేడుక‌ను ఏప్రిల్ 19న‌ తెలుగులో భారీ 
ఎత్తున్న ప్లా న్ చేసిన సంగ‌తి తెలిసిందే. ఇందుకోసం హైద‌రాబాద్‌లోని 
నరసింహ రెడ్డి కాలేజీని వేదిక‌గా ఎంచుకున్నారు. అయితే తాజాగా 
ఈ ఈవెంట్ క్యాన్సిల్ అయిన‌ట్లు  విశాల్ ప్ర‌క‌టించారు. దీనిపై ఎక్స్ 
వేదిక‌గా స్పెష‌ల్ పోస్ట్ పెట్టా డు. అనుకోకుండా ‘రత్నం’ ప్రీ రిలీజ్ వేడుక 
వాయిదా ప‌డింది. ఈ విష‌యంపై ముందుగా క్షమాపణలు చెబుతున్న. 
మీ అందరిని కలిసి మీతో గడిపే అద్భుతమైన సమయం కోల్పోయి -
నందుకు నేను చింతిస్తున్నాను. నేను దీన్ని భర్తీ చేస్తానని.. అలాగే ఈ 
ఈవెంట్‌ను మ‌రింత గ్రాండ్‌గా ప్లా న్ చేస్తానని మాటిస్తున్నాను. అంటూ 
విశాల్ రాసుకోచ్చాడు.


